
ಕೃಷ್ಣ  ಯಜುರ್ವೇದೀಯ  ತೈತ್ತಿರೀಯ  ಸಂಹಿತಾಯಾಂ
ಷಷ್ಠಕಾಣ್ಡೇ  ಪ್ರಥಮಃ  ಪ್ರಶ್ನಃ  –
ಸೋಮಮನ್ತ್ರಬ್ರಾಹ್ಮಣನಿರೂಪಣಂ

ಓ -ನ್ನಮಃ  ಪರಮಾತ್ಮನೇ , ಶ್ರೀ  ಮಹಾಗಣಪತಯೇ  ನಮಃ ,
ಶ್ರೀ  ಗುರುಭ್ಯೋ  ನಮಃ  ।  ಹ॒ರಿಃ॒  ಓಮ್  ॥

ಪ್ರಾ॒ಚೀನ॑ವಗ್ಂಶ -ಙ್ಕರೋತಿ  ದೇವಮನು॒ಷ್ಯಾ  ದಿಶೋ॒
ವ್ಯ॑ಭಜನ್ತ॒  ಪ್ರಾಚೀ᳚ -ನ್ದೇ॒ವಾ  ದ॑ಖ್ಷಿ॒ಣಾ  ಪಿ॒ತರಃ॑
ಪ್ರ॒ತೀಚೀ᳚ -ಮ್ಮನು॒ಷ್ಯಾ॑  ಉದೀ॑ಚೀಗ್ಂ  ರು॒ದ್ರಾ  ಯ -
ತ್ಪ್ರಾ॒ಚೀನ॑ವಗ್ಂಶ -ಙ್ಕ॒ರೋತಿ॑  ದೇವಲೋ॒ಕಮೇ॒ವ  ತ -
ದ್ಯಜ॑ಮಾನ  ಉ॒ಪಾವ॑ರ್ತತೇ॒  ಪರಿ॑  ಶ್ರಯತ್ಯ॒ನ್ತರ್ 
ಹಿ॑ತೋ॒ಹಿ  ದೇ॑ವಲೋ॒ಕೋ  ಮ॑ನುಷ್ಯಲೋ॒ಕಾ -
ನ್ನಾಸ್ಮಾಲ್ಲೋ॒ಕಾ -ಥ್ಸ್ವೇ॑ತವ್ಯಮಿ॒ವೇತ್ಯಾ॑ಹುಃ॒  ಕೋ
ಹಿ  ತ -ದ್ವೇದ॒  ಯ -ದ್ಯ॒ಮುಷ್ಮಿ॑ ಲ್ಲೋಁ॒ಕೇ -ಽಸ್ತಿ॑  ವಾ॒  ನ
ವೇತಿ॑  ದಿ॒ಖ್ಷ್ವ॑ತೀ  ಕಾ॒ಶಾನ್  ಕ॑ರೋ - [ದಿ॒ಖ್ಷ್ವ॑ತೀ
ಕಾ॒ಶಾನ್  ಕ॑ರೋತಿ , ಉ॒ಭಯೋ᳚ ] 1

-ತ್ಯು॒ಭಯೋ᳚ -ರ್ಲೋ॒ಕಯೋ॑ -ರ॒ಭಿಜಿ॑ತ್ಯೈ  ಕೇಶಶ್ಮ॒ಶ್ರು
ವ॑ಪತೇ  ನ॒ಖಾನಿ॒  ನಿ  ಕೃ॑ನ್ತತೇ  ಮೃ॒ತಾ  ವಾ  ಏ॒ಷಾ
ತ್ವಗ॑ಮೇ॒ದ್ಧ್ಯಾ  ಯ -ತ್ಕೇ॑ಶಶ್ಮ॒ಶ್ರು  ಮೃ॒ತಾಮೇ॒ವ
ತ್ವಚ॑ಮ -ಮೇ॒ದ್ಧ್ಯಾಮ॑ಪ॒ಹತ್ಯ॑  ಯ॒ಜ್ಞಿಯೋ॑  ಭೂ॒ತ್ವಾ
ಮೇಧ॒ಮುಪೈ॒ತ್ಯಙ್ಗಿ॑ರಸ -ಸ್ಸುವ॒ರ್ಗಂ -ಲೋಁ॒ಕಂ -
ಯಁನ್ತೋ॒ -ಽಫ್ಸು  ದೀ᳚ಖ್ಷಾತ॒ಪಸೀ॒
ಪ್ರಾವೇ॑ಶಯನ್ನ॒ಫ್ಸು  ಸ್ನಾ॑ತಿ  ಸಾ॒ಖ್ಷಾದೇ॒ವ
ದೀ᳚ಖ್ಷಾತ॒ಪಸೀ॒  ಅವ॑  ರುನ್ಧೇ  ತೀ॒ರ್ಥೇ  ಸ್ನಾ॑ತಿ
ತೀ॒ರ್ಥೇ  ಹಿ  ತೇ  ತಾ -ಮ್ಪ್ರಾವೇ॑ಶಯ -ನ್ತೀ॒ರ್ಥೇ  ಸ್ನಾ॑ತಿ  [
] 2

ತೀ॒ರ್ಥಮೇ॒ವ  ಸ॑ಮಾ॒ನಾನಾ᳚ -ಮ್ಭವತ್ಯ॒ಪೋ᳚ -
ಽಶ್ಞಾತ್ಯನ್ತರ॒ತ  ಏ॒ವ  ಮೇದ್ಧ್ಯೋ॑  ಭವತಿ॒  ವಾಸ॑ಸಾ
ದೀಖ್ಷಯತಿ  ಸೌ॒ಮ್ಯಂ -ವೈಁ  ಖ್ಷೌಮ॑ -ನ್ದೇ॒ವತ॑ಯಾ॒
ಸೋಮ॑ಮೇ॒ಷ  ದೇ॒ವತಾ॒ಮುಪೈ॑ತಿ॒  ಯೋ  ದೀಖ್ಷ॑ತೇ॒  ಸೋಮ॑ಸ್ಯ
ತ॒ನೂರ॑ಸಿ  ತ॒ನುವ॑ -ಮ್ಮೇ  ಪಾ॒ಹೀತ್ಯಾ॑ಹ॒  ಸ್ವಾಮೇ॒ವ



ದೇ॒ವತಾ॒ಮುಪೈ॒ತ್ಯಥೋ॑  ಆ॒ಶಿಷ॑ಮೇ॒ವೈತಾಮಾ  ಶಾ᳚ಸ್ತೇ॒
ಽಗ್ನೇಸ್ತೂ॑ಷಾ॒ಧಾನಂ॑ -ವಾಁ॒ಯೋರ್ವಾ॑ತ॒ಪಾನ॑ -
ಮ್ಪಿತೃ॒ಣಾ -ನ್ನೀ॒ವಿ -ರೋಷ॑ಧೀನಾ -ಮ್ಪ್ರಘಾ॒ತ  [-
ರೋಷ॑ಧೀನಾ -ಮ್ಪ್ರಘಾ॒ತಃ , ಆ॒ದಿ॒ತ್ಯಾನಾ᳚ -
ಮ್ಪ್ರಾಚೀನತಾ॒ನೋ ] 3

ಆ॑ದಿ॒ತ್ಯಾನಾ᳚ -ಮ್ಪ್ರಾಚೀನತಾ॒ನೋ  ವಿಶ್ವೇ॑ಷಾ -
ನ್ದೇ॒ವಾನಾ॒ಮೋತು॒  ರ್ನಖ್ಷ॑ತ್ರಾಣಾ -
ಮತೀಕಾ॒ಶಾಸ್ತದ್ವಾ  ಏ॒ತ -ಥ್ಸ॑ರ್ವ  ದೇವ॒ತ್ಯಂ॑ -ಯಁ -
ದ್ವಾಸೋ॒  ಯ -ದ್ವಾಸ॑ಸಾ  ದೀ॒ಖ್ಷಯ॑ತಿ॒
ಸರ್ವಾ॑ಭಿರೇ॒ವೈನ॑ -ನ್ದೇ॒ವತಾ॑ಭಿ -ರ್ದೀಖ್ಷಯತಿ
ಬ॒ಹಿಃಪ್ರಾ॑ಣೋ॒  ವೈ  ಮ॑ನು॒ಷ್ಯ॑ಸ್ತ -ಸ್ಯಾಶ॑ನ -
ಮ್ಪ್ರಾ॒ಣೋ᳚ -ಽಶ್ಞಾತಿ॒  ಸಪ್ರಾ॑ಣ  ಏ॒ವ  ದೀ᳚ಖ್ಷತ॒
ಆಶಿ॑ತೋ  ಭವತಿ॒  ಯಾವಾ॑ನೇ॒ವಾಸ್ಯ॑  ಪ್ರಾ॒ಣಸ್ತೇನ॑  ಸ॒ಹ
ಮೇಧ॒ಮುಪೈ॑ತಿ  ಘೃ॒ತ -ನ್ದೇ॒ವಾನಾ॒ -ಮ್ಮಸ್ತು॑  ಪಿತೃ॒ಣಾ -
ನ್ನಿಷ್ಪ॑ಕ್ವ -ಮ್ಮನು॒ಷ್ಯಾ॑ಣಾ॒ -ನ್ತದ್ವಾ  [-
ಮ್ಮನು॒ಷ್ಯಾ॑ಣಾ॒ -ನ್ತದ್ವೈ , ಏ॒ತ -ಥ್ಸ॑ರ್ವದೇವ॒ತ್ಯಂ॑ ] 4

ಏ॒ತ -ಥ್ಸ॑ರ್ವದೇವ॒ತ್ಯಂ॑ -ಯಁನ್ನವ॑ನೀತಂ॒ -
ಯಁನ್ನವ॑ನೀತೇನಾಭ್ಯ॒ಙ್ಕ್ತೇ  ಸರ್ವಾ॑  ಏ॒ವ  ದೇ॒ವತಾಃ᳚
ಪ್ರೀಣಾತಿ॒  ಪ್ರಚ್ಯು॑ತೋ॒  ವಾ  ಏ॒ಷೋ᳚ -
ಽಸ್ಮಾಲ್ಲೋ॒ಕಾದಗ॑ತೋ  ದೇವಲೋ॒ಕಂ -ಯೋಁ  ದೀ᳚ಖ್ಷಿ॒ತೋ᳚
ಽನ್ತ॒ರೇವ॒  ನವ॑ನೀತ॒ -ನ್ತಸ್ಮಾ॒ -
ನ್ನವ॑ನೀತೇನಾ॒ಭ್ಯ॑ಙ್ಕ್ತೇ  ಽನುಲೋ॒ಮಂ -ಯಁಜು॑ಷಾ॒
ವ್ಯಾವೃ॑ತ್ತ್ಯಾ॒  ಇನ್ದ್ರೋ॑  ವೃ॒ತ್ರಮ॑ಹ॒ -ನ್ತಸ್ಯ॑
ಕ॒ನೀನಿ॑ಕಾ॒  ಪರಾ॑ -ಽಪತ॒ -ತ್ತದಾಞ್ಜ॑ನಮ -
ಭವ॒ದ್ಯದಾ॒ಙ್ಕ್ತೇ  ಚಖ್ಷು॑ರೇ॒ವ  ಭ್ರಾತೃ॑ವ್ಯಸ್ಯ
ವೃಙ್ಕ್ತೇ॒  ದಖ್ಷಿ॑ಣ॒ -ಮ್ಪೂರ್ವ॒ಮಾ -ಽಙ್ಕ್ತೇ॑  [
ದಖ್ಷಿ॑ಣ॒ -ಮ್ಪೂರ್ವ॒ಮಾ -ಽಙ್ಕ್ತೇ᳚ , ಸ॒ವ್ಯಗ್ಂ  ಹಿ ] 5

ಸ॒ವ್ಯಗ್ಂ  ಹಿ  ಪೂರ್ವ॑ -ಮ್ಮನು॒ಷ್ಯಾ॑  ಆ॒ಞ್ಜತೇ॒  ನ  ನಿ
ಧಾ॑ವತೇ॒  ನೀವ॒  ಹಿ  ಮ॑ನು॒ಷ್ಯಾ॑  ಧಾವ॑ನ್ತೇ॒  ಪಞ್ಚ॒
ಕೃತ್ವ॒  ಆ -ಽಙ್ಕ್ತೇ॒  ಪಞ್ಚಾ᳚ಖ್ಷರಾ  ಪ॒ಙ್ಕ್ತಿಃ
ಪಾಙ್ಕ್ತೋ॑  ಯ॒ಜ್ಞೋ  ಯ॒ಜ್ಞಮೇ॒ವಾವ॑  ರುನ್ಧೇ॒
ಪರಿ॑ಮಿತ॒ಮಾಙ್ಕ್ತೇ  ಽಪ॑ರಿಮಿತ॒ಗ್ಂ॒  ಹಿ  ಮ॑ನು॒ಷ್ಯಾ॑
ಆ॒ಞ್ಜತೇ॒  ಸತೂ॑ಲ॒ಯಾ -ಽಽಙ್ಕ್ತೇ - ಽಪ॑ತೂಲಯಾ॒  ಹಿ
ಮ॑ನು॒ಷ್ಯಾ॑  ಆ॒ಞ್ಜತೇ॒  ವ್ಯಾವೃ॑ತ್ತ್ಯೈ॒
ಯದಪ॑ತೂಲಯಾಞ್ಜೀ॒ತ  ವಜ್ರ॑  ಇವ  ಸ್ಯಾ॒ -ಥ್ಸತೂ॑ಲ॒ಯಾ -
ಽಽಙ್ಕ್ತೇ॑  ಮಿತ್ರ॒ತ್ವಾಯೇ - [ಮಿತ್ರ॒ತ್ವಾಯ॑ ,
ಇನ್ದ್ರೋ॑ ] 6



-ನ್ದ್ರೋ॑  ವೃ॒ತ್ರಮ॑ಹ॒ನ್ ಥ್ಸೋ᳚ -ಽ (1॒ )ಪೋ᳚ -ಽ (1॒ )ಭ್ಯ॑ -
ಮ್ರಿಯತ॒  ತಾಸಾಂ॒ -ಯಁನ್ಮೇದ್ಧ್ಯಂ॑ -ಯಁ॒ಜ್ಞಿಯ॒ಗ್ಂ॒
ಸದೇ॑ವ॒ಮಾಸೀ॒ -ತ್ತದ॒ಪೋದ॑ಕ್ರಾಮ॒ -ತ್ತೇ  ದ॒ರ್ಭಾ
ಅ॑ಭವ॒ನ್॒ . ಯದ್ದ॑ರ್ಭಪುಞ್ಜೀ॒ಲೈಃ  ಪ॒ವಯ॑ತಿ॒  ಯಾ  ಏ॒ವ
ಮೇದ್ಧ್ಯಾ॑  ಯ॒ಜ್ಞಿಯಾ॒ -ಸ್ಸದೇ॑ವಾ॒
ಆಪ॒ಸ್ತಾಭಿ॑ರೇ॒ವೈನ॑ -ಮ್ಪವಯತಿ॒  ದ್ವಾಭ್ಯಾ᳚ -
ಮ್ಪವಯತ್ಯ -ಹೋರಾ॒ತ್ರಾಭ್ಯಾ॑ಮೇ॒ವೈನ॑ -ಮ್ಪವಯತಿ
ತ್ರಿ॒ಭಿಃ  ಪ॑ವಯತಿ॒  ತ್ರಯ॑  ಇ॒ಮೇ  ಲೋ॒ಕಾ  ಏ॒ಭಿರೇ॒ವೈನಂ॑
-ಲೋಁ॒ಕೈಃ  ಪ॑ವಯತಿ  ಪ॒ಞ್ಚಭಿಃ॑  [ಪ॒ಞ್ಚಭಿಃ॑ , ಪ॒ವ॒ಯ॒ತಿ॒
ಪಞ್ಚಾ᳚ಖ್ಷರಾ ] 7

ಪವಯತಿ॒  ಪಞ್ಚಾ᳚ಖ್ಷರಾ  ಪ॒ಙ್ಕ್ತಿಃ  ಪಾಙ್ಕ್ತೋ॑  ಯ॒ಜ್ಞೋ
ಯ॒ಜ್ಞಾಯೈ॒ವೈನ॑ -ಮ್ಪವಯತಿ  ಷ॒ಡ್ಭಿಃ  ಪ॑ವಯತಿ॒  ಷಡ್ವಾ
ಋ॒ತವ॑  ಋ॒ತುಭಿ॑ರೇ॒ವೈನ॑ -ಮ್ಪವಯತಿ  ಸ॒ಪ್ತಭಿಃ॑  ಪವಯತಿ
ಸ॒ಪ್ತ  ಛನ್ದಾಗ್ಂ॑ಸಿ॒  ಛನ್ದೋ॑ಭಿರೇ॒ವೈನ॑ -ಮ್ಪವಯತಿ
ನ॒ವಭಿಃ॑  ಪವಯತಿ॒  ನವ॒  ವೈ  ಪುರು॑ಷೇ  ಪ್ರಾ॒ಣಾ -
ಸ್ಸಪ್ರಾ॑ಣಮೇ॒ವೈನ॑ -ಮ್ಪವಯ॒ತ್ಯೇಕ॑ವಿಗ್ಂಶತ್ಯಾ
ಪವಯತಿ॒  ದಶ॒  ಹಸ್ತ್ಯಾ॑  ಅ॒ಙ್ಗುಲ॑ಯೋ॒  ದಶ॒  ಪದ್ಯಾ॑
ಆ॒ತ್ಮೈಕ॑ವಿ॒ಗ್ಂ॒ಶೋ  ಯಾವಾ॑ನೇ॒ವ  ಪುರು॑ಷ॒ಸ್ತ -
ಮಪ॑ರಿವರ್ಗ - [ಪುರು॑ಷ॒ಸ್ತ -ಮಪ॑ರಿವರ್ಗಮ್ , ಪ॒ವ॒ಯ॒ತಿ॒
ಚಿ॒ತ್ಪತಿ॑ಸ್ತ್ವಾ ] 8

-ಮ್ಪವಯತಿ  ಚಿ॒ತ್ಪತಿ॑ಸ್ತ್ವಾ  ಪುನಾ॒ತ್ವಿತ್ಯಾ॑ಹ॒
ಮನೋ॒  ವೈ  ಚಿ॒ತ್ಪತಿ॒ರ್ಮನ॑ಸೈ॒ವೈನ॑ -ಮ್ಪವಯತಿ
ವಾ॒ಕ್ಪತಿ॑ಸ್ತ್ವಾ  ಪುನಾ॒ತ್ವಿತ್ಯಾ॑ಹ  ವಾ॒ಚೈವೈನ॑ -
ಮ್ಪವಯತಿ  ದೇ॒ವಸ್ತ್ವಾ॑  ಸವಿ॒ತಾ  ಪು॑ನಾ॒ತ್ವಿತ್ಯಾ॑ಹ
ಸವಿ॒ತೃಪ್ರ॑ಸೂತ  ಏ॒ವೈನ॑ -ಮ್ಪವಯತಿ॒  ತಸ್ಯ॑  ತೇ
ಪವಿತ್ರಪತೇ  ಪ॒ವಿತ್ರೇ॑ಣ॒  ಯಸ್ಮೈ॒  ಕ -ಮ್ಪು॒ನೇ
ತಚ್ಛ॑ಕೇಯ॒ಮಿತ್ಯಾ॑ -ಹಾ॒ -ಽಽಶಿಷ॑ಮೇ॒ವೈತಾಮಾ  ಶಾ᳚ಸ್ತೇ
॥  9 ॥
(ಅ॒ತೀ॒ಕಾ॒ಶಾನ್  ಕ॑ರೋ॒ತ್ಯ  – ವೇ॑ಶಯ -ನ್ತಿ॒ರ್ಥ
ಸ್ನಾ॑ತಿ  – ಪ್ರಘಾ॒ತೋ  – ಮ॑ನು॒ಷ್ಯಾ॑ಣಾ॒ -ನ್ತದ್ವಾ  –
ಆ -ಽಙ್ಕ್ತೇ॑  – ಮಿತ್ರ॒ತ್ವಾಯ॑  – ಪ॒ಞ್ಚಭಿ॒  –
ರಪ॑ರಿವರ್ಗ  – ಮ॒ಷ್ಟಾಚ॑ತ್ವಾರಿಗ್ಂಶಚ್ಚ ) (ಅ . 1)

ಯಾವ॑ನ್ತೋ॒  ವೈ  ದೇ॒ವಾ  ಯ॒ಜ್ಞಾಯಾಪು॑ನತ॒  ತ
ಏ॒ವಾಭ॑ವ॒ನ್॒ . ಯ  ಏ॒ವಂ -ವಿಁ॒ದ್ವಾನ್ . ಯ॒ಜ್ಞಾಯ॑
ಪುನೀ॒ತೇ  ಭವ॑ತ್ಯೇ॒ವ  ಬ॒ಹಿಃ  ಪ॑ವಯಿ॒ತ್ವಾ -ಽನ್ತಃ  ಪ್ರ
ಪಾ॑ದಯತಿ  ಮನುಷ್ಯಲೋ॒ಕ  ಏ॒ವೈನ॑ -ಮ್ಪವಯಿ॒ತ್ವಾ  ಪೂ॒ತ -
ನ್ದೇ॑ವಲೋ॒ಕ -ಮ್ಪ್ರ  ಣ॑ಯ॒ತ್ಯದೀ᳚ಖ್ಷಿತ॒  ಏಕ॒ಯಾ -
ಽಽಹು॒ತ್ಯೇತ್ಯಾ॑ಹು -ಸ್ಸ್ರು॒ವೇಣ॒  ಚತ॑ಸ್ರೋ  ಜುಹೋತಿ



ದೀಖ್ಷಿತ॒ತ್ವಾಯ॑  ಸ್ರು॒ಚಾ  ಪ॑ಞ್ಚ॒ಮೀ -
ಮ್ಪಞ್ಚಾ᳚ಖ್ಷರಾ  ಪ॒ಙ್ಕ್ತಿಃ  ಪಾಙ್ಕ್ತೋ॑  ಯ॒ಜ್ಞೋ
ಯ॒ಜ್ಞಮೇ॒ವಾವ॑  ರುನ್ಧ॒  ಆಕೂ᳚ತ್ಯೈ  ಪ್ರ॒ಯುಜೇ॒ -
ಽಗ್ನಯೇ॒  [ಪ್ರ॒ಯುಜೇ॒ -ಽಗ್ನಯೇ᳚ , ಸ್ವಾಹೇತ್ಯಾ॒ಹಾ ] 10

ಸ್ವಾಹೇತ್ಯಾ॒ಹಾ -ಽಽಕೂ᳚ತ್ಯಾ॒  ಹಿ  ಪುರು॑ಷೋ  ಯ॒ಜ್ಞಮ॒ಭಿ
ಪ್ರ॑ಯು॒ಙ್ಕ್ತೇ  ಯಜೇ॒ಯೇತಿ॑  ಮೇ॒ಧಾಯೈ॒  ಮನ॑ಸೇ॒ -
ಽಗ್ನಯೇ॒  ಸ್ವಾಹೇತ್ಯಾ॑ಹ  ಮೇ॒ಧಯಾ॒  ಹಿ  ಮನ॑ಸಾ॒  ಪುರು॑ಷೋ
ಯ॒ಜ್ಞಮ॑ಭಿ॒ಗಚ್ಛ॑ತಿ॒  ಸರ॑ಸ್ವತ್ಯೈ  ಪೂ॒ಷ್ಣೇ᳚ -
ಽಗ್ನಯೇ॒  ಸ್ವಾಹೇತ್ಯಾ॑ಹ॒  ವಾಗ್ವೈ  ಸರ॑ಸ್ವತೀ  ಪೃಥಿ॒ವೀ
ಪೂ॒ಷಾ  ವಾ॒ಚೈವ  ಪೃ॑ಥಿ॒ವ್ಯಾ  ಯ॒ಜ್ಞ -ಮ್ಪ್ರಯು॑ಙ್ಕ್ತ॒
ಆಪೋ॑  ದೇವೀ -ರ್ಬೃಹತೀ -ರ್ವಿಶ್ವಶಮ್ಭುವ॒  ಇತ್ಯಾ॑ಹ॒  ಯಾ
ವೈ  ವರ್ ಷ್ಯಾ॒ಸ್ತಾ  [ಯಾ  ವೈ  ವರ್ ಷ್ಯಾ॒ಸ್ತಾಃ , ಆಪೋ॑  ದೇ॒ವೀ
-ರ್ಬೃ॑ಹ॒ತೀ -] 11

ಆಪೋ॑  ದೇ॒ವೀ -ರ್ಬೃ॑ಹ॒ತೀ -ರ್ವಿ॒ಶ್ವಶ॑ಭುಂ ವೋಁ॒  ಯದೇ॒ತ -
ದ್ಯಜು॒ರ್ನ  ಬ್ರೂ॒ಯಾ -ದ್ದಿ॒ವ್ಯಾ  ಆಪೋ -ಽಶಾ᳚ನ್ತಾ  ಇ॒ಮಂ -
ಲೋಁ॒ಕಮಾ  ಗ॑ಚ್ಛೇಯು॒ರಾಪೋ॑  ದೇವೀ -ರ್ಬೃಹತೀ -
ರ್ವಿಶ್ವಶಮ್ಭುವ॒  ಇತ್ಯಾ॑ಹಾ॒ಸ್ಮಾ  ಏ॒ವೈನಾ॑  ಲೋ॒ಕಾಯ॑
ಶಮಯತಿ॒  ತಸ್ಮಾ᳚ಚ್ಛಾ॒ನ್ತಾ  ಇ॒ಮಂ -ಲೋಁ॒ಕಮಾ
ಗ॑ಚ್ಛನ್ತಿ॒  ದ್ಯಾವಾ॑ಪೃಥಿ॒ವೀ  ಇತ್ಯಾ॑ಹ॒
ದ್ಯಾವಾ॑ಪೃಥಿ॒ವ್ಯೋರ್ ಹಿ  ಯ॒ಜ್ಞ  ಉ॒ರ್ವ॑ನ್ತರಿ॑ಖ್ಷ॒ -
ಮಿತ್ಯಾ॑ಹಾ॒ನ್ತರಿ॑ಖ್ಷೇ॒  ಹಿ  ಯ॒ಜ್ಞೋ
ಬೃಹ॒ಸ್ಪತಿ॑ರ್ನೋ  ಹ॒ವಿಷಾ॑  ವೃಧಾ॒ - [ಹ॒ವಿಷಾ॑  ವೃಧಾತು ,
ಇತ್ಯಾ॑ಹ॒  ಬ್ರಹ್ಮ॒  ವೈ ] 12

-ತ್ವಿತ್ಯಾ॑ಹ॒  ಬ್ರಹ್ಮ॒  ವೈ  ದೇ॒ವಾನಾ॒ -ಮ್ಬೃಹ॒ಸ್ಪತಿ॒ -
ರ್ಬ್ರಹ್ಮ॑ಣೈ॒ವಾಸ್ಮೈ॑  ಯ॒ಜ್ಞಮವ॑  ರುನ್ಧೇ॒  ಯದ್ -
ಬ್ರೂ॒ಯಾ -ದ್ವಿ॑ಧೇ॒ರಿತಿ॑  ಯಜ್ಞಸ್ಥಾ॒ಣುಮೃ॑ಚ್ಛೇ -
ದ್ವೃಧಾ॒ತ್ವಿತ್ಯಾ॑ಹ  ಯಜ್ಞಸ್ಥಾ॒ಣುಮೇ॒ವ  ಪರಿ॑
ವೃಣಕ್ತಿ  ಪ್ರ॒ಜಾಪ॑ತಿ -ರ್ಯ॒ಜ್ಞಮ॑ಸೃಜತ॒  ಸೋ᳚ -ಽಸ್ಮಾ -
ಥ್ಸೃ॒ಷ್ಟಃ  ಪರಾಂ॑ಐ॒ -ಥ್ಸ  ಪ್ರ  ಯಜು॒ರವ್ಲೀ॑ನಾ॒ -ತ್ಪ್ರ
ಸಾಮ॒  ತಮೃಗುದ॑ಯಚ್ಛ॒ -ದ್ಯದೃಗು॒ದಯ॑ಚ್ಛ॒ -ತ್ತದೌ᳚ -
ದ್ಗ್ರಹ॒ಣಸ್ಯೌ᳚ -ದ್ಗ್ರಹಣ॒ತ್ವ  ಮೃ॒ಚಾ  [ಮೃ॒ಚಾ ,
ಜು॒ಹೋ॒ತಿ॒  ಯ॒ಜ್ಞಸ್ಯೋದ್ಯ॑ತ್ಯಾ ] 13

ಜು॑ಹೋತಿ  ಯ॒ಜ್ಞಸ್ಯೋದ್ಯ॑ತ್ಯಾ  ಅನು॒ಷ್ಟುಪ್ -
ಛನ್ದ॑ಸಾ॒ -ಮುದ॑ಯಚ್ಛ॒ದಿತ್ಯಾ॑ -
ಹು॒ಸ್ತಸ್ಮಾ॑ದನು॒ಷ್ಟುಭಾ॑  ಜುಹೋತಿ
ಯ॒ಜ್ಞಸ್ಯೋದ್ಯ॑ತ್ಯೈ॒  ದ್ವಾದ॑ಶ
ವಾಥ್ಸಬ॒ನ್ಧಾನ್ಯುದ॑ಯಚ್ಛ॒ -ನ್ನಿತ್ಯಾ॑ಹು॒ -



ಸ್ತಸ್ಮಾ᳚ದ್ - ದ್ವಾದ॒ಶಭಿ॑ -ರ್ವಾಥ್ಸಬನ್ಧ॒ವಿದೋ॑
ದೀಖ್ಷಯನ್ತಿ॒  ಸಾ  ವಾ  ಏ॒ಷರ್ಗ॑ನು॒ಷ್ಟುಗ್ -
ವಾಗ॑ನು॒ಷ್ಟುಗ್ -ಯದೇ॒ತಯ॒ರ್ಚಾ  ದೀ॒ಖ್ಷಯ॑ತಿ
ವಾ॒ಚೈವೈನ॒ಗ್ಂ॒  ಸರ್ವ॑ಯಾ  ದೀಖ್ಷಯತಿ॒  ವಿಶ್ವೇ॑
ದೇ॒ವಸ್ಯ॑  ನೇ॒ತುರಿತ್ಯಾ॑ಹ  ಸಾವಿ॒ತ್ರ್ಯೇ॑ತೇನ॒
ಮರ್ತೋ॑  ವೃಣೀತ  ಸ॒ಖ್ಯ - [ಸ॒ಖ್ಯಮ್ , ಇತ್ಯಾ॑ಹ ] 14

-ಮಿತ್ಯಾ॑ಹ  ಪಿತೃದೇವ॒ತ್ಯೈ॑ತೇನ॒  ವಿಶ್ವೇ॑  ರಾ॒ಯ
ಇ॑ಷುದ್ಧ್ಯ॒ಸೀತ್ಯಾ॑ಹ  ವೈಶ್ವದೇ॒ವ್ಯೇ॑ತೇನ॑
ದ್ಯು॒ಮ್ನಂ -ವೃಁ॑ಣೀತ  ಪು॒ಷ್ಯಸ॒  ಇತ್ಯಾ॑ಹ
ಪೌ॒ಷ್ಣ್ಯೇ॑ತೇನ॒  ಸಾ  ವಾ  ಏ॒ಷರ್ಖ್ಸ॑ರ್ವದೇವ॒ತ್ಯಾ॑
ಯದೇ॒ತಯ॒ರ್ಚಾ  ದೀ॒ಖ್ಷಯ॑ತಿ॒  ಸರ್ವಾ॑ಭಿರೇ॒ವೈನ॑ -
ನ್ದೇ॒ವತಾ॑ಭಿರ್ದೀಖ್ಷಯತಿ  ಸ॒ಪ್ತಾಖ್ಷ॑ರ -ಮ್ಪ್ರಥ॒ಮ -
ಮ್ಪ॒ದಮ॒ಷ್ಟಾಖ್ಷ॑ರಾಣಿ॒  ತ್ರೀಣಿ॒  ಯಾನಿ॒  ತ್ರೀಣಿ॒
ತಾನ್ಯ॒ಷ್ಟಾವುಪ॑  ಯನ್ತಿ॒  ಯಾನಿ॑  ಚ॒ತ್ವಾರಿ॒
ತಾನ್ಯ॒ಷ್ಟೌ  ಯದ॒ಷ್ಟಾಖ್ಷ॑ರಾ॒  ತೇನ॑  [ತೇನ॑ ,
ಗಾ॒ಯ॒ತ್ರೀ  ಯದೇಕಾ॑ದಶಾಖ್ಷರಾ॒ ] 15

ಗಾಯ॒ತ್ರೀ  ಯದೇಕಾ॑ದಶಾಖ್ಷರಾ॒  ತೇನ॑  ತ್ರಿ॒ಷ್ಟುಗ್ಯ -
ದ್ದ್ವಾದ॑ಶಾಖ್ಷರಾ॒  ತೇನ॒  ಜಗ॑ತೀ॒  ಸಾ  ವಾ
ಏ॒ಷರ್ಖ್ಸರ್ವಾ॑ಣಿ॒  ಛನ್ದಾಗ್ಂ॑ಸಿ॒  ಯದೇ॒ತಯ॒ರ್ಚಾ
ದೀ॒ಖ್ಷಯ॑ತಿ॒  ಸರ್ವೇ॑ಭಿರೇ॒ವೈನ॒ -
ಞ್ಛನ್ದೋ॑ಭಿರ್ದೀಖ್ಷಯತಿ  ಸ॒ಪ್ತಾಖ್ಷ॑ರ -ಮ್ಪ್ರಥ॒ಮ -
ಮ್ಪ॒ದಗ್ಂ  ಸ॒ಪ್ತಪ॑ದಾ॒  ಶಕ್ವ॑ರೀ  ಪ॒ಶವ॒ -ಶ್ಶಕ್ವ॑ರೀ
ಪ॒ಶೂನೇ॒ವಾವ॑  ರುನ್ಧ॒  ಏಕ॑ಸ್ಮಾದ॒ಖ್ಷರಾ॒ದನಾ᳚ಪ್ತ -
ಮ್ಪ್ರಥ॒ಮ -ಮ್ಪ॒ದ -ನ್ತಸ್ಮಾ॒ -ದ್ಯ -ದ್ವಾ॒ಚೋ -ಽನಾ᳚ಪ್ತ॒ -
ನ್ತನ್ಮ॑ನು॒ಷ್ಯಾ॑  ಉಪ॑  ಜೀವನ್ತಿ  ಪೂ॒ರ್ಣಯಾ॑  ಜುಹೋತಿ
ಪೂ॒ರ್ಣ  ಇ॑ವ॒  ಹಿ  ಪ್ರ॒ಜಾಪ॑ತಿಃ
ಪ್ರ॒ಜಾಪ॑ತೇ॒ರಾಪ್ತ್ಯೈ॒  ನ್ಯೂ॑ನಯಾ  ಜುಹೋತಿ॒
ನ್ಯೂ॑ನಾ॒ದ್ಧಿ  ಪ್ರ॒ಜಾಪ॑ತಿಃ  ಪ್ರ॒ಜಾ  ಅಸೃ॑ಜತ
ಪ್ರ॒ಜಾನಾ॒ಗ್ಂ॒  ಸೃಷ್ಟ್ಯೈ᳚  ॥  16 ॥
(ಅ॒ಗ್ನಯೇ॒  – ತಾ  – ವೃ॑ಧಾತ್ವೃ॒  – ಚಾ  – ಸ॒ಖ್ಯಂ  – ತೇನ॑  –
ಜುಹೋತಿ॒  – ಪಞ್ಚ॑ದಶ  ಚ ) (ಅ . 2)

ಋ॒ -ಖ್ಸಾ॒ಮೇ  ವೈ  ದೇ॒ವೇಭ್ಯೋ॑  ಯ॒ಜ್ಞಾಯಾ -ಽತಿ॑ಷ್ಠಮಾನೇ॒
ಕೃಷ್ಣೋ॑  ರೂ॒ಪ -ಙ್ಕೃ॒ತ್ವಾ - ಽಪ॒ಕ್ರಮ್ಯಾ॑ತಿಷ್ಠತಾ॒ -
ನ್ತೇ॑ -ಽಮನ್ಯನ್ತ॒  ಯಂ -ವಾಁ  ಇ॒ಮೇ  ಉ॑ಪಾವ॒ರ್ಥ್ಸ್ಯತ॒ -
ಸ್ಸ  ಇ॒ದ -ಮ್ಭ॑ವಿಷ್ಯ॒ತೀತಿ॒  ತೇ  ಉಪಾ॑ಮನ್ತ್ರಯನ್ತ॒  ತೇ
ಅ॑ಹೋರಾ॒ತ್ರಯೋ᳚ -ರ್ಮಹಿ॒ಮಾನ॑ -ಮಪನಿ॒ಧಾಯ॑
ದೇ॒ವಾನು॒ಪಾವ॑ರ್ತೇತಾಮೇ॒ಷ  ವಾ  ಋ॒ಚೋ  ವರ್ಣೋ॒
ಯಚ್ಛು॒ಕ್ಲ -ಙ್ಕೃ॑ಷ್ಣಾಜಿ॒ನಸ್ಯೈ॒ಷ  ಸಾಮ್ನೋ॒  ಯ -



ತ್ಕೃ॒ಷ್ಣಮೃ॑ಖ್ಸಾ॒ಮಯೋ॒ -ಶ್ಶಿಲ್ಪೇ᳚  ಸ್ಥ॒
ಇತ್ಯಾ॑ಹರ್ಖ್ಸಾ॒ಮೇ  ಏ॒ವಾ -ಽವ॑  ರುನ್ಧ  ಏ॒ಷ  [ಏ॒ವಾ -ಽವ॑
ರುನ್ಧ  ಏ॒ಷಃ , ವಾ  ಅಹ್ನೋ॒ ] 17

ವಾ  ಅಹ್ನೋ॒  ವರ್ಣೋ॒  ಯಚ್ಛು॒ಕ್ಲ -
ಙ್ಕೃ॑ಷ್ಣಾಜಿ॒ನಸ್ಯೈ॒ಷ  ರಾತ್ರಿ॑ಯಾ॒  ಯ -ತ್ಕೃ॒ಷ್ಣಂ -
ಯಁದೇ॒ವೈನ॑ಯೋ॒ಸ್ತತ್ರ॒  ನ್ಯ॑ಕ್ತ॒ -ನ್ತದೇ॒ವಾವ॑
ರುನ್ಧೇ  ಕೃಷ್ಣಾಜಿ॒ನೇನ॑  ದೀಖ್ಷಯತಿ॒  ಬ್ರಹ್ಮ॑ಣೋ॒  ವಾ
ಏ॒ತ -ದ್ರೂ॒ಪಂ -ಯಁ -ತ್ಕೃ॑ಷ್ಣಾಜಿ॒ನ -ಮ್ಬ್ರಹ್ಮ॑ಣೈ॒ವೈನ॑ -
ನ್ದೀಖ್ಷಯತೀ॒ಮಾ -ನ್ಧಿಯ॒ಗ್ಂ॒  ಶಿಖ್ಷ॑ಮಾಣಸ್ಯ
ದೇ॒ವೇತ್ಯಾ॑ಹ  ಯಥಾಯ॒ಜುರೇ॒ವೈತ -ದ್ಗರ್ಭೋ॒  ವಾ  ಏ॒ಷ  ಯ -
ದ್ದೀ᳚ಖ್ಷಿ॒ತ  ಉಲ್ಬಂ॒ -ವಾಁಸಃ॒  ಪ್ರೋರ್ಣು॑ತೇ॒  ತಸ್ಮಾ॒ -
[ತಸ್ಮಾ᳚ತ್ , ಗರ್ಭಾಃ॒  ಪ್ರಾವೃ॑ತಾ ] 18

-ದ್ಗರ್ಭಾಃ॒  ಪ್ರಾವೃ॑ತಾ  ಜಾಯನ್ತೇ॒  ನ  ಪು॒ರಾ  ಸೋಮ॑ಸ್ಯ
ಕ್ರ॒ಯಾದಪೋ᳚ರ್ಣ್ವೀತ॒  ಯ -ತ್ಪು॒ರಾ  ಸೋಮ॑ಸ್ಯ
ಕ್ರ॒ಯಾದ॑ಪೋರ್ಣ್ವೀ॒ತ  ಗರ್ಭಾಃ᳚  ಪ್ರ॒ಜಾನಾ᳚ -
ಮ್ಪರಾ॒ಪಾತು॑ಕಾ -ಸ್ಸ್ಯುಃ  ಕ್ರೀ॒ತೇ  ಸೋಮೇ -
ಽಪೋ᳚ರ್ಣುತೇ॒  ಜಾಯ॑ತ  ಏ॒ವ  ತದಥೋ॒  ಯಥಾ॒  ವಸೀ॑ಯಾಗ್ಂ  ಸ -
ಮ್ಪ್ರತ್ಯಪೋರ್ಣು॒ತೇ  ತಾ॒ದೃಗೇ॒ವ  ತದಙ್ಗಿ॑ರಸ -
ಸ್ಸುವ॒ರ್ಗಂ -ಲೋಁ॒ಕಂ -ಯಁನ್ತ॒  ಊರ್ಜಂ॒ -ವ್ಯಁ॑ಭಜನ್ತ॒
ತತೋ॒  ಯದ॒ತ್ಯಶಿ॑ಷ್ಯತ॒  ತೇ  ಶ॒ರಾ  ಅ॑ಭವ॒ನ್ನೂರ್ಗ್ವೈ
ಶ॒ರಾ  ಯಚ್ಛ॑ರ॒ಮಯೀ॒  [ಯಚ್ಛ॑ರ॒ಮಯೀ᳚ , ಮೇಖ॑ಲಾ॒ ] 19

ಮೇಖ॑ಲಾ॒  ಭವ॒ತ್ಯೂರ್ಜ॑ಮೇ॒ವಾವ॑  ರುನ್ಧೇ  ಮದ್ಧ್ಯ॒ತ -
ಸ್ಸನ್ನ॑ಹ್ಯತಿ  ಮದ್ಧ್ಯ॒ತ  ಏ॒ವಾಸ್ಮಾ॒  ಊರ್ಜ॑ -
ನ್ದಧಾತಿ॒  ತಸ್ಮಾ᳚ನ್ಮದ್ಧ್ಯ॒ತ  ಊ॒ರ್ಜಾ  ಭು॑ಞ್ಜತ
ಊ॒ರ್ಧ್ವಂ -ವೈಁ  ಪುರು॑ಷಸ್ಯ॒  ನಾಭ್ಯೈ॒  ಮೇದ್ಧ್ಯ॑ -
ಮವಾ॒ಚೀನ॑ -ಮಮೇ॒ದ್ಧ್ಯಂ -ಯಁನ್ಮ॑ದ್ಧ್ಯ॒ತ -
ಸ್ಸ॒ನಂಹ್ಯ॑ತಿ॒  ಮೇದ್ಧ್ಯ॑ -ಞ್ಚೈ॒ವಾಸ್ಯಾ॑ಮೇ॒ದ್ಧ್ಯ -
ಞ್ಚ॒  ವ್ಯಾವ॑ರ್ತಯ॒ತೀನ್ದ್ರೋ॑  ವೃ॒ತ್ರಾಯ॒  ವಜ್ರ॒ -
ಮ್ಪ್ರಾಹ॑ರ॒ -ಥ್ಸ  ತ್ರೇ॒ಧಾ  ವ್ಯ॑ಭವ॒ -
ಥ್ಸ್ಫ್ಯಸ್ತೃತೀ॑ಯ॒ಗ್ಂ॒  ರಥ॒ಸ್ತೃತೀ॑ಯಂ॒ -
ಯೂಁಪ॒ಸ್ತೃತೀ॑ಯಂ॒ - [-ಯೂಪ॒ಸ್ತೃತೀ॑ಯ॒ಮ್ , ಯೇ᳚ -ಽನ್ತ -
ಶ್ಶ॒ರಾ ] 20

-ಯೇಁ᳚ -ಽನ್ತ -ಶ್ಶ॒ರಾ  ಅಶೀ᳚ರ್ಯನ್ತ॒  ತೇ  ಶ॒ರಾ  ಅ॑ಭವ॒ -
ನ್ತಚ್ಛ॒ರಾಣಾಗ್ಂ॑  ಶರ॒ತ್ವಂ -ವಁಜ್ರೋ॒  ವೈ  ಶ॒ರಾಃ , ಖ್ಷು -
ತ್ಖಲು॒  ವೈ  ಮ॑ನು॒ಷ್ಯ॑ಸ್ಯ॒  ಭ್ರಾತೃ॑ವ್ಯೋ॒
ಯಚ್ಛ॑ರ॒ಮಯೀ॒  ಮೇಖ॑ಲಾ॒  ಭವ॑ತಿ॒  ವಜ್ರೇ॑ಣೈ॒ವ  ಸಾ॒ಖ್ಷಾ -
ತ್ಖ್ಷುಧ॒ -ಮ್ಭ್ರಾತೃ॑ವ್ಯ -ಮ್ಮದ್ಧ್ಯ॒ತೋ -ಽಪ॑  ಹತೇ



ತ್ರಿ॒ವೃ -ದ್ಭ॑ವತಿ  ತ್ರಿ॒ವೃದ್ವೈ
ಪ್ರಾ॒ಣಸ್ತ್ರಿ॒ವೃತ॑ಮೇ॒ವ  ಪ್ರಾ॒ಣ -ಮ್ಮ॑ದ್ಧ್ಯ॒ತೋ
ಯಜ॑ಮಾನೇ  ದಧಾತಿ  ಪೃ॒ಥ್ವೀ  ಭ॑ವತಿ॒  ರಜ್ಜೂ॑ನಾಂ॒ -
ವ್ಯಾಁವೃ॑ತ್ಯೈ॒  ಮೇಖ॑ಲಯಾ॒  ಯಜ॑ಮಾನ -ನ್ದೀಖ್ಷಯತಿ॒
ಯೋಕ್ತ್ರೇ॑ಣ॒  ಪತ್ನೀ᳚ -ಮ್ಮಿಥುನ॒ತ್ವಾಯ॑  [ ] 21

ಯ॒ಜ್ಞೋ  ದಖ್ಷಿ॑ಣಾಮ॒ಭ್ಯ॑ದ್ಧ್ಯಾಯ॒ -ತ್ತಾಗ್ಂ  ಸಮ॑ಭವ॒ -
ತ್ತದಿನ್ದ್ರೋ॑ -ಽಚಾಯ॒ -ಥ್ಸೋ॑ -ಽಮನ್ಯತ॒  ಯೋ  ವಾ  ಇ॒ತೋ
ಜ॑ನಿ॒ಷ್ಯತೇ॒  ಸ  ಇ॒ದ -ಮ್ಭ॑ವಿಷ್ಯ॒ತೀತಿ॒  ತಾ -
ಮ್ಪ್ರಾವಿ॑ಶ॒ -ತ್ತಸ್ಯಾ॒  ಇನ್ದ್ರ॑  ಏ॒ವಾಜಾ॑ಯತ॒  ಸೋ॑ -
ಽಮನ್ಯತ॒  ಯೋ  ವೈ  ಮದಿ॒ತೋ  ಽಪ॑ರೋ  ಜನಿ॒ಷ್ಯತೇ॒  ಸ  ಇ॒ದ -
ಮ್ಭ॑ವಿಷ್ಯ॒ತೀತಿ॒  ತಸ್ಯಾ॑  ಅನು॒ಮೃಶ್ಯ॒  ಯೋನಿ॒ಮಾ -
ಽಚ್ಛಿ॑ನ॒ -ಥ್ಸಾ  ಸೂ॒ತವ॑ಶಾ -ಽಭವ॒ -ತ್ತ -ಥ್ಸೂ॒ತವ॑ಶಾಯೈ॒
ಜನ್ಮ॒  [ಜನ್ಮ॑ , ತಾಗ್ಂ  ಹಸ್ತೇ॒  ನ್ಯ॑ವೇಷ್ಟಯತ॒ ] 22

ತಾಗ್ಂ  ಹಸ್ತೇ॒  ನ್ಯ॑ವೇಷ್ಟಯತ॒  ತಾ -ಮ್ಮೃ॒ಗೇಷು॒
ನ್ಯ॑ದಧಾ॒ -ಥ್ಸಾ  ಕೃ॑ಷ್ಣವಿಷಾ॒ಣಾ -
ಽಭ॑ವ॒ದಿನ್ದ್ರ॑ಸ್ಯ॒  ಯೋನಿ॑ರಸಿ॒  ಮಾ  ಮಾ॑
ಹಿಗ್ಂಸೀ॒ರಿತಿ॑  ಕೃಷ್ಣವಿಷಾ॒ಣಾ -ಮ್ಪ್ರ  ಯ॑ಚ್ಛತಿ॒
ಸಯೋ॑ನಿಮೇ॒ವ  ಯ॒ಜ್ಞ -ಙ್ಕ॑ರೋತಿ॒  ಸಯೋ॑ನಿ॒ -
ನ್ದಖ್ಷಿ॑ಣಾ॒ಗ್ಂ॒  ಸಯೋ॑ನಿ॒ಮಿನ್ದ್ರಗ್ಂ॑
ಸಯೋನಿ॒ತ್ವಾಯ॑  ಕೃ॒ಷ್ಯೈ  ತ್ವಾ॑  ಸುಸ॒ಸ್ಯಾಯಾ॒
ಇತ್ಯಾ॑ಹ॒  ತಸ್ಮಾ॑ದಕೃಷ್ಟಪ॒ಚ್ಯಾ  ಓಷ॑ಧಯಃ  ಪಚ್ಯನ್ತೇ
ಸುಪಿಪ್ಪ॒ಲಾಭ್ಯ॒ -ಸ್ತ್ವೌಷ॑ಧೀಭ್ಯ॒  ಇತ್ಯಾ॑ಹ॒
ತಸ್ಮಾ॒ದೋಷ॑ಧಯಃ॒  ಫಲ॑ -ಙ್ಗೃಹ್ಣನ್ತಿ॒  ಯದ್ಧಸ್ತೇ॑ನ  [
ಯದ್ಧಸ್ತೇ॑ನ , ಕ॒ಣ್ಡೂ॒ಯೇತ॑ ] 23

ಕಣ್ಡೂ॒ಯೇತ॑  ಪಾಮನ॒ -ಮ್ಭಾವು॑ಕಾಃ  ಪ್ರ॒ಜಾ -ಸ್ಸ್ಯು॒ರ್ಯ -
ಥ್ಸ್ಮಯೇ॑ತ  ನಗ್ನ॒ -ಮ್ಭಾವು॑ಕಾಃ  ಕೃಷ್ಣವಿಷಾ॒ಣಯಾ॑
ಕಣ್ಡೂಯತೇ -ಽಪಿ॒ಗೃಹ್ಯ॑  ಸ್ಮಯತೇ  ಪ್ರ॒ಜಾನಾ᳚ -
ಙ್ಗೋಪೀ॒ಥಾಯ॒  ನ  ಪು॒ರಾ  ದಖ್ಷಿ॑ಣಾಭ್ಯೋ॒  ನೇತೋಃ᳚
ಕೃಷ್ಣವಿಷಾ॒ಣಾಮವ॑  ಚೃತೇ॒ದ್ಯ -ತ್ಪು॒ರಾ
ದಖ್ಷಿ॑ಣಾಭ್ಯೋ॒  ನೇತೋಃ᳚  ಕೃಷ್ಣವಿಷಾ॒ಣಾ -ಮ॑ವಚೃ॒ತೇ -
ದ್ಯೋನಿಃ॑  ಪ್ರ॒ಜಾನಾ᳚ -ಮ್ಪರಾ॒ಪಾತು॑ಕಾ
ಸ್ಯಾನ್ನೀ॒ತಾಸು॒  ದಖ್ಷಿ॑ಣಾಸು॒  ಚಾತ್ವಾ॑ಲೇ
ಕೃಷ್ಣವಿಷಾ॒ಣಾ -ಮ್ಪ್ರಾಸ್ಯ॑ತಿ॒  ಯೋನಿ॒ರ್ವೈ
ಯ॒ಜ್ಞಸ್ಯ॒  ಚಾತ್ವಾ॑ಲಂ॒ -ಯೋಁನಿಃ॑  ಕೃಷ್ಣವಿಷಾ॒ಣಾ
ಯೋನಾ॑ವೇ॒ವ  ಯೋನಿ॑ -ನ್ದಧಾತಿ  ಯ॒ಜ್ಞಸ್ಯ॑
ಸಯೋನಿ॒ತ್ವಾಯ॑  ॥  24 ॥
(ರು॒ನ್ಧ॒  ಏ॒ಷ  – ತಸ್ಮಾ᳚  – ಚ್ಛರ॒ಮಯೀ॒  –
ಯೂಪ॒ಸ್ತೃತೀ॑ಯಂ  – ಮಿಥುನ॒ತ್ವಾಯ॒  – ಜನ್ಮ॒  –



ಹಸ್ತೇ॑ನಾ॒  – ಽಷ್ಟಾಚ॑ತ್ವಾರಿಗ್ಂಶಚ್ಚ ) (ಅ . 3)

ವಾಗ್ವೈ  ದೇ॒ವೇಭ್ಯೋ  ಽಪಾ᳚ಕ್ರಾಮ -
ದ್ಯ॒ಜ್ಞಾಯಾತಿ॑ಷ್ಠಮಾನಾ॒  ಸಾ  ವನ॒ಸ್ಪತೀ॒ -
ನ್ಪ್ರಾವಿ॑ಶ॒ -ಥ್ಸೈಷಾ  ವಾಗ್ವನ॒ಸ್ಪತಿ॑ಷು  ವದತಿ॒  ಯಾ
ದು॑ನ್ದು॒ಭೌ  ಯಾ  ತೂಣ॑ವೇ॒  ಯಾ  ವೀಣಾ॑ಯಾಂ॒ -ಯಁ -
ದ್ದೀ᳚ಖ್ಷಿತದ॒ಣ್ಡ -ಮ್ಪ್ರ॒ಯಚ್ಛ॑ತಿ॒  ವಾಚ॑ಮೇ॒ವಾವ॑
ರುನ್ಧ॒  ಔದು॑ಬಂರೋ  ಭವ॒ತ್ಯೂರ್ಗ್ವಾ  ಉ॑ದು॒ಬಂರ॒
ಊರ್ಜ॑ಮೇ॒ವಾವ॑  ರುನ್ಧೇ॒  ಮುಖೇ॑ನ॒  ಸಮ್ಮಿ॑ತೋ  ಭವತಿ
ಮುಖ॒ತ  ಏ॒ವಾಸ್ಮಾ॒  ಊರ್ಜ॑ -ನ್ದಧಾತಿ॒  ತಸ್ಮಾ᳚ -ನ್ಮುಖ॒ತ
ಊ॒ರ್ಜಾ  ಭು॑ಞ್ಜತೇ  [ ] 25

ಕ್ರೀ॒ತೇ  ಸೋಮೇ॑  ಮೈತ್ರಾವರು॒ಣಾಯ॑  ದ॒ಣ್ಡ -ಮ್ಪ್ರ
ಯ॑ಚ್ಛತಿ  ಮೈತ್ರಾವರು॒ಣೋ  ಹಿ  ಪು॒ರಸ್ತಾ॑ -
ದೃ॒ತ್ವಿಗ್ಭ್ಯೋ॒  ವಾಚಂ॑ -ವಿಁ॒ಭಜ॑ತಿ॒  ತಾಮೃ॒ತ್ವಿಜೋ॒
ಯಜ॑ಮಾನೇ॒  ಪ್ರತಿ॑  ಷ್ಠಾಪಯನ್ತಿ॒  ಸ್ವಾಹಾ॑  ಯ॒ಜ್ಞ -
ಮ್ಮನ॒ಸೇತ್ಯಾ॑ಹ॒  ಮನ॑ಸಾ॒  ಹಿ  ಪುರು॑ಷೋ
ಯ॒ಜ್ಞಮ॑ಭಿ॒ಗಚ್ಛ॑ತಿ॒  ಸ್ವಾಹಾ॒
ದ್ಯಾವಾ॑ಪೃಥಿ॒ವೀಭ್ಯಾ॒  -ಮಿತ್ಯಾ॑ಹ॒
ದ್ಯಾವಾ॑ಪೃಥಿ॒ವ್ಯೋರ್ ಹಿ  ಯ॒ಜ್ಞ -ಸ್ಸ್ವಾಹೋ॒ರೋರ॒ -
ನ್ತರಿ॑ಖ್ಷಾ॒  -ದಿತ್ಯಾ॑ಹಾ॒ನ್ತರಿ॑ಖ್ಷೇ॒  ಹಿ  ಯ॒ಜ್ಞ -
ಸ್ಸ್ವಾಹಾ॑  ಯ॒ಜ್ಞಂ -ವಾಁತಾ॒ದಾ  ರ॑ಭ॒  ಇತ್ಯಾ॑ಹಾ॒ -ಽಯಂ - [
ಇತ್ಯಾ॑ಹಾ॒ -ಽಯಮ್ , ವಾವ  ಯಃ  ಪವ॑ತೇ॒ ] 26

-ವಾಁವ  ಯಃ  ಪವ॑ತೇ॒  ಸ  ಯ॒ಜ್ಞಸ್ತಮೇ॒ವ  ಸಾ॒ಖ್ಷಾದಾ  ರ॑ಭತೇ
ಮು॒ಷ್ಟೀ  ಕ॑ರೋತಿ॒  ವಾಚಂ॑ -ಯಁಚ್ಛತಿ  ಯ॒ಜ್ಞಸ್ಯ॒
ಧೃತ್ಯಾ॒  ಅದೀ᳚ಖ್ಷಿಷ್ಟಾ॒ಯ -ಮ್ಬ್ರಾ᳚ಹ್ಮ॒ಣ  ಇತಿ॒
ತ್ರಿರು॑ಪಾ॒ಗ್॒ಶ್ವಾ॑ಹ  ದೇ॒ವೇಭ್ಯ॑  ಏ॒ವೈನ॒ -ಮ್ಪ್ರಾ -
ಽಽಹ॒  ತ್ರಿರು॒ಚ್ಚೈರು॒ಭಯೇ᳚ಭ್ಯ  ಏ॒ವೈನ॑ -
ನ್ದೇವಮನು॒ಷ್ಯೇಭ್ಯಃ॒  ಪ್ರಾ -ಽಽಹ॒  ನ  ಪು॒ರಾ
ನಖ್ಷ॑ತ್ರೇಭ್ಯೋ॒  ವಾಚಂ॒ -ವಿಁ  ಸೃ॑ಜೇ॒ -ದ್ಯತ್ಪು॒ರಾ
ನಖ್ಷ॑ತ್ರೇಭ್ಯೋ॒  ವಾಚಂ॑ -ವಿಁಸೃ॒ಜೇ -ದ್ಯ॒ಜ್ಞಂ -
ವಿಁಚ್ಛಿ॑ನ್ದ್ಯಾ॒ - [-ವಿಁಚ್ಛಿ॑ನ್ದ್ಯಾತ್ , ಉದಿ॑ತೇಷು॒ ]
27

-ದುದಿ॑ತೇಷು॒  ನಖ್ಷ॑ತ್ರೇಷು  ವ್ರ॒ತ -ಙ್ಕೃ॑ಣು॒ತೇತಿ॒
ವಾಚಂ॒ -ವಿಁ  ಸೃ॑ಜತಿ  ಯ॒ಜ್ಞವ್ರ॑ತೋ॒  ವೈ  ದೀ᳚ಖ್ಷಿ॒ತೋ
ಯ॒ಜ್ಞಮೇ॒ವಾಭಿ  ವಾಚಂ॒ -ವಿಁ  ಸೃ॑ಜತಿ॒  ಯದಿ॑  ವಿಸೃ॒ಜೇ -
ದ್ವೈ᳚ಷ್ಣ॒ವೀಮೃಚ॒ಮನು॑  ಬ್ರೂಯಾ -ದ್ಯ॒ಜ್ಞೋ  ವೈ
ವಿಷ್ಣು॑ರ್ಯ॒ಜ್ಞೇನೈ॒ವ  ಯ॒ಜ್ಞಗ್ಂ  ಸ -ನ್ತ॑ನೋತಿ॒
ದೈವೀ॒ -ನ್ಧಿಯ॑ -ಮ್ಮನಾಮಹ॒  ಇತ್ಯಾ॑ಹ  ಯ॒ಜ್ಞಮೇ॒ವ



ತನ್ಮ್ರ॑ದಯತಿ  ಸುಪಾ॒ರಾ  ನೋ॑  ಅಸ॒ದ್ವಶ॒  ಇತ್ಯಾ॑ಹ॒
ವ್ಯು॑ಷ್ಟಿಮೇ॒ವಾವ॑  ರುನ್ಧೇ  [ರುನ್ಧೇ ,
ಬ್ರ॒ಹ್ಮ॒ವಾ॒ದಿನೋ॑  ವದನ್ತಿ ] 28

ಬ್ರಹ್ಮವಾ॒ದಿನೋ॑  ವದನ್ತಿ  ಹೋತ॒ವ್ಯ॑ -
ನ್ದೀಖ್ಷಿ॒ತಸ್ಯ॑  ಗೃ॒ಹಾ (3) ಇ  ನ  ಹೋ॑ತ॒ವ್ಯಾ (3)ಮಿತಿ॑
ಹ॒ವಿರ್ವೈ  ದೀ᳚ಖ್ಷಿ॒ತೋ  ಯಜ್ಜು॑ಹು॒ಯಾ -
ದ್ಯಜ॑ಮಾನಸ್ಯಾವ॒ದಾಯ॑  ಜುಹುಯಾ॒ -ದ್ಯನ್ನ  ಜು॑ಹು॒ಯಾ -
ದ್ಯ॑ಜ್ಞಪ॒ರುರ॒ನ್ತರಿ॑ಯಾ॒ದ್ಯೇ  ದೇ॒ವಾ  ಮನೋ॑ಜಾತಾ
ಮನೋ॒ಯುಜ॒  ಇತ್ಯಾ॑ಹ  ಪ್ರಾ॒ಣಾ  ವೈ  ದೇ॒ವಾ  ಮನೋ॑ಜಾತಾ
ಮನೋ॒ಯುಜ॒ಸ್ತೇಷ್ವೇ॒ವ  ಪ॒ರೋಖ್ಷ॑ -ಞ್ಜುಹೋತಿ॒
ತನ್ನೇವ॑  ಹು॒ತ -ನ್ನೇವಾಹು॑ತಗ್ಗ್  ಸ್ವ॒ಪನ್ತಂ॒ -ವೈಁ
ದೀ᳚ಖ್ಷಿ॒ತಗ್ಂ  ರಖ್ಷಾಗ್ಂ॑ಸಿ  ಜಿಘಾಗ್ಂಸನ್ತ್ಯ॒ಗ್ನಿಃ
– [ಜಿಘಾಗ್ಂಸನ್ತ್ಯ॒ಗ್ನಿಃ , ಖಲು॒  ವೈ ] 29

ಖಲು॒  ವೈ  ರ॑ಖ್ಷೋ॒ಹಾ -ಽಗ್ನೇ॒  ತ್ವಗ್ಂ  ಸು  ಜಾ॑ಗೃಹಿ
ವ॒ಯಗ್ಂ  ಸು  ಮ॑ನ್ದಿಷೀಮ॒ಹೀತ್ಯಾ॑ಹಾ॒ಗ್ನಿ -
ಮೇ॒ವಾಧಿ॒ಪಾ -ಙ್ಕೃ॒ತ್ವಾ  ಸ್ವ॑ಪಿತಿ॒
ರಖ್ಷ॑ಸಾ॒ಮಪ॑ಹತ್ಯಾ  ಅವ್ರ॒ತ್ಯಮಿ॑ವ॒  ವಾ  ಏ॒ಷ  ಕ॑ರೋತಿ॒
ಯೋ  ದೀ᳚ಖ್ಷಿ॒ತ -ಸ್ಸ್ವಪಿ॑ತಿ॒  ತ್ವಮ॑ಗ್ನೇ  ವ್ರತ॒ಪಾ
ಅ॒ಸೀತ್ಯಾ॑ಹಾ॒ಗ್ನಿರ್ವೈ  ದೇ॒ವಾನಾಂ᳚ -ವ್ರಁ॒ತಪ॑ತಿ॒ -
ಸ್ಸ  ಏ॒ವೈನಂ॑ -ವ್ರಁ॒ತಮಾ  ಲ॑ಭಂ ಯಁತಿ  ದೇ॒ವ  ಆ
ಮರ್ತ್ಯೇ॒ಷ್ವೇತ್ಯಾ॑ಹ  ದೇ॒ವೋ  [ದೇ॒ವಃ , ಹ್ಯೇ॑ಷ  ಸ -
ನ್ಮರ್ತ್ಯೇ॑ಷು॒ ] 30

ಹ್ಯೇ॑ಷ  ಸ -ನ್ಮರ್ತ್ಯೇ॑ಷು॒  ತ್ವಂ -ಯಁ॒ಜ್ಞೇಷ್ವೀಡ್ಯ॒
ಇತ್ಯಾ॑ಹೈ॒ತಗ್ಂ  ಹಿ  ಯ॒ಜ್ಞೇಷ್ವೀಡ॒ತೇ -ಽಪ॒  ವೈ
ದೀ᳚ಖ್ಷಿ॒ತಾ -ಥ್ಸು॑ಷು॒ಪುಷ॑  ಇನ್ದ್ರಿ॒ಯ -ನ್ದೇ॒ವತಾಃ᳚
ಕ್ರಾಮನ್ತಿ॒  ವಿಶ್ವೇ॑  ದೇ॒ವಾ  ಅ॒ಭಿ  ಮಾಮಾ -ಽವ॑ವೃತ್ರ॒ -
ನ್ನಿತ್ಯಾ॑ -ಹೇನ್ದ್ರಿ॒ಯೇಣೈ॒ವೈನ॑ -ನ್ದೇ॒ವತಾ॑ಭಿ॒ -
ಸ್ಸ -ನ್ನ॑ಯತಿ॒  ಯದೇ॒ತ -ದ್ಯಜು॒ರ್ನ  ಬ್ರೂ॒ಯಾ -ದ್ಯಾವ॑ತ
ಏ॒ವ  ಪ॒ಶೂನ॒ಭಿ  ದೀಖ್ಷೇ॑ತ॒  ತಾವ॑ನ್ತೋ -ಽಸ್ಯ  ಪ॒ಶವ॑ -
ಸ್ಸ್ಯೂ॒  ರಾಸ್ವೇಯ॑ - [ಪ॒ಶವ॑ -ಸ್ಸ್ಯೂ॒  ರಾಸ್ವೇಯ॑ತ್ ,
ಸೋ॒ಮಾ -ಽಽ  ಭೂಯೋ॑ ] 31

-ಥ್ಸೋ॒ಮಾ -ಽಽ  ಭೂಯೋ॑  ಭ॒ರೇತ್ಯಾ॒ಹಾ -ಪ॑ರಿಮಿತಾನೇ॒ವ
ಪ॒ಶೂನವ॑  ರುನ್ಧೇ  ಚ॒ನ್ದ್ರಮ॑ಸಿ॒  ಮಮ॒  ಭೋಗಾ॑ಯ
ಭ॒ವೇತ್ಯಾ॑ಹ  ಯಥಾದೇವ॒ತಮೇ॒ವೈನಾಃ॒  ಪ್ರತಿ॑  ಗೃಹ್ಣಾತಿ
ವಾ॒ಯವೇ᳚  ತ್ವಾ॒  ವರು॑ಣಾಯ॒  ತ್ವೇತಿ॒  ಯದೇ॒ವಮೇ॒ತಾ
ನಾನು॑ದಿ॒ಶೇದಯ॑ಥಾದೇವತ॒ -ನ್ದಖ್ಷಿ॑ಣಾ  ಗಮಯೇ॒ದಾ
ದೇ॒ವತಾ᳚ಭ್ಯೋ  ವೃಶ್ಚ್ಯೇತ॒  ಯದೇ॒ವಮೇ॒ತಾ



ಅ॑ನುದಿ॒ಶತಿ॑  ಯಥಾದೇವ॒ತಮೇ॒ವ  ದಖ್ಷಿ॑ಣಾ  ಗಮಯತಿ॒  ನ
ದೇ॒ವತಾ᳚ಭ್ಯ॒  ಆ  [ನ  ದೇ॒ವತಾ᳚ಭ್ಯ॒  ಆ , ವೃ॒ಶ್ಚ್ಯ॒ತೇ॒
ದೇವೀ॑ರಾಪೋ ] 32

ವೃ॑ಶ್ಚ್ಯತೇ॒  ದೇವೀ॑ರಾಪೋ  ಅಪಾ -ನ್ನಪಾ॒ದಿತ್ಯಾ॑ಹ॒
ಯದ್ವೋ॒  ಮೇದ್ಧ್ಯಂ॑ -ಯಁ॒ಜ್ಞಿಯ॒ಗ್ಂ॒  ಸದೇ॑ವ॒ -
ನ್ತದ್ವೋ॒  ಮಾ -ಽವ॑  ಕ್ರಮಿಷ॒ಮಿತಿ॒
ವಾವೈತದಾ॒ಹಾಚ್ಛಿ॑ನ್ನ॒ -ನ್ತನ್ತು॑ -ಮ್ಪೃಥಿ॒ವ್ಯಾ
ಅನು॑  ಗೇಷ॒ಮಿತ್ಯಾ॑ಹ॒  ಸೇತು॑ಮೇ॒ವ  ಕೃ॒ತ್ವಾ -ಽತ್ಯೇ॑ತಿ
॥  33 ॥
(ಭು॒ಞ್ಜ॒ತೇ॒  – ಽಯಂ  – ಛಿ॑ನ್ದ್ಯಾ -ದ್ - ರುನ್ಧೇ॒  –
ಽಗ್ನಿ  – ರಾ॑ಹ  ದೇ॒ವ  – ಇಯ॑ -ದ್ - ದೇ॒ವತಾ᳚ಭ್ಯ॒  ಆ  –
ತ್ರಯ॑ಸ್ತ್ರಿಗ್ಂಶಚ್ಚ ) (ಅ . 4)

ದೇ॒ವಾ  ವೈ  ದೇ॑ವ॒ಯಜ॑ನ -ಮದ್ಧ್ಯವ॒ಸಾಯ॒  ದಿಶೋ॒  ನ
ಪ್ರಾಜಾ॑ನ॒ -ನ್ತೇ᳚ (1॒ )-ಽನ್ಯೋ᳚ -ಽನ್ಯಮುಪಾ॑ಧಾವ॒ -
ನ್ತ್ವಯಾ॒  ಪ್ರ  ಜಾ॑ನಾಮ॒  ತ್ವಯೇತಿ॒  ತೇ -ಽದಿ॑ತ್ಯಾ॒ಗ್ಂ॒
ಸಮ॑ದ್ಧ್ರಯನ್ತ॒  ತ್ವಯಾ॒  ಪ್ರ  ಜಾ॑ನಾ॒ಮೇತಿ॒  ಸಾ -
ಽಬ್ರ॑ವೀ॒ -ದ್ವರಂ॑ -ವೃಁಣೈ॒  ಮತ್ಪ್ರಾ॑ಯಣಾ  ಏ॒ವ  ವೋ॑
ಯ॒ಜ್ಞಾ  ಮದು॑ದಯನಾ  ಅಸ॒ನ್ನಿತಿ॒  ತಸ್ಮಾ॑ದಾದಿ॒ತ್ಯಃ
ಪ್ರಾ॑ಯ॒ಣೀಯೋ॑  ಯ॒ಜ್ಞಾನಾ॑ಮಾದಿ॒ತ್ಯ  ಉ॑ದಯ॒ನೀಯಃ॒
ಪಞ್ಚ॑  ದೇ॒ವತಾ॑  ಯಜತಿ॒  ಪಞ್ಚ॒  ದಿಶೋ॑  ದಿ॒ಶಾ -
ಮ್ಪ್ರಜ್ಞಾ᳚ತ್ಯಾ॒  [ದಿ॒ಶಾ -ಮ್ಪ್ರಜ್ಞಾ᳚ತ್ಯೈ , ಅಥೋ॒
ಪಞ್ಚಾ᳚ಖ್ಷರಾ ] 34

ಅಥೋ॒  ಪಞ್ಚಾ᳚ಖ್ಷರಾ  ಪ॒ಙ್ಕ್ತಿಃ  ಪಾಙ್ಕ್ತೋ॑  ಯ॒ಜ್ಞೋ
ಯ॒ಜ್ಞಮೇ॒ವಾವ॑  ರುನ್ಧೇ॒  ಪಥ್ಯಾಗ್॑  ಸ್ವ॒ಸ್ತಿಮ॑ಯಜ॒ -
ನ್ಪ್ರಾಚೀ॑ಮೇ॒ವ  ತಯಾ॒  ದಿಶ॒ -
ಮ್ಪ್ರಾಜಾ॑ನನ್ನ॒ಗ್ನಿನಾ॑  ದಖ್ಷಿ॒ಣಾ  ಸೋಮೇ॑ನ
ಪ್ರ॒ತೀಚೀಗ್ಂ॑  ಸವಿ॒ತ್ರೋದೀ॑ಚೀ॒ -ಮದಿ॑ತ್ಯೋ॒ರ್ಧ್ವಾ -
ಮ್ಪಥ್ಯಾಗ್॑  ಸ್ವ॒ಸ್ತಿಂ  ಯಁ॑ಜತಿ॒  ಪ್ರಾಚೀ॑ಮೇ॒ವ  ತಯಾ॒
ದಿಶ॒ -ಮ್ಪ್ರ  ಜಾ॑ನಾತಿ॒  ಪಥ್ಯಾಗ್॑
ಸ್ವ॒ಸ್ತಿಮಿ॒ಷ್ಟ್ವಾ -ಽಗ್ನೀಷೋಮೌ॑  ಯಜತಿ॒  ಚಖ್ಷು॑ಷೀ॒
ವಾ  ಏ॒ತೇ  ಯ॒ಜ್ಞಸ್ಯ॒  ಯದ॒ಗ್ನೀಷೋಮೌ॒
ತಾಭ್ಯಾ॑ಮೇ॒ವಾನು॑  ಪಶ್ಯ - [ಪಶ್ಯತಿ , ಅ॒ಗ್ನೀಷೋಮಾ॑ -
ವಿ॒ಷ್ಟ್ವಾ ] 35

-ತ್ಯ॒ಗ್ನೀಷೋಮಾ॑ -ವಿ॒ಷ್ಟ್ವಾ  ಸ॑ವಿ॒ತಾರಂ॑ -ಯಁಜತಿ
ಸವಿ॒ತೃಪ್ರ॑ಸೂತ  ಏ॒ವಾನು॑  ಪಶ್ಯತಿ
ಸವಿ॒ತಾರ॑ಮಿ॒ಷ್ಟ್ವಾ -ಽದಿ॑ತಿಂ -ಯಁಜತೀ॒ಯಂ -ವಾಁ
ಅದಿ॑ತಿರ॒ಸ್ಯಾಮೇ॒ವ  ಪ್ರ॑ತಿ॒ಷ್ಠಾಯಾನು॑



ಪಶ್ಯ॒ತ್ಯದಿ॑ತಿಮಿ॒ಷ್ಟ್ವಾ  ಮಾ॑ರು॒ತೀಮೃಚ॒ಮನ್ವಾ॑ಹ
ಮ॒ರುತೋ॒  ವೈ  ದೇ॒ವಾನಾಂ॒ -ವಿಁಶೋ॑  ದೇವವಿ॒ಶ -ಙ್ಖಲು॒  ವೈ
ಕಲ್ಪ॑ಮಾನ -ಮ್ಮನುಷ್ಯವಿ॒ಶಮನು॑  ಕಲ್ಪತೇ॒  ಯ -
ನ್ಮಾ॑ರು॒ತೀಮೃಚ॑ಮ॒ನ್ವಾಹ॑  ವಿ॒ಶಾ -ಙ್ಕೢಪ್ತ್ಯೈ᳚
ಬ್ರಹ್ಮವಾ॒ದಿನೋ॑  ವದನ್ತಿ  ಪ್ರಯಾ॒ಜವ॑ದನನೂಯಾ॒ಜ -
ಮ್ಪ್ರಾ॑ಯ॒ಣೀಯ॑ -ಙ್ಕಾ॒ರ್ಯ॑ -ಮನೂಯಾ॒ಜವ॑ - [-
ಮನೂಯಾ॒ಜವ॑ತ್ , ಅ॒ಪ್ರ॒ಯಾ॒ಜ -ಮು॑ದಯ॒ನೀಯ॒ ] 36

-ದಪ್ರಯಾ॒ಜ -ಮು॑ದಯ॒ನೀಯ॒ -ಮಿತೀ॒ಮೇ  ವೈ  ಪ್ರ॑ಯಾ॒ಜಾ  ಅ॒ಮೀ
ಅ॑ನೂಯಾ॒ಜಾ -ಸ್ಸೈವ  ಸಾ  ಯ॒ಜ್ಞಸ್ಯ॒  ಸನ್ತ॑ತಿ॒ಸ್ತ -
ತ್ತಥಾ॒  ನ  ಕಾ॒ರ್ಯ॑ಮಾ॒ತ್ಮಾ  ವೈ  ಪ್ರ॑ಯಾ॒ಜಾಃ  ಪ್ರ॒ಜಾ -
ಽನೂ॑ಯಾ॒ಜಾ  ಯ -ತ್ಪ್ರ॑ಯಾ॒ಜಾ -
ನ॑ನ್ತರಿ॒ಯಾದಾ॒ತ್ಮಾನ॑ಮ॒ -ನ್ತರಿ॑ಯಾ॒ -ದ್ಯದ॑ನೂಯಾ॒ಜಾ
-ನ॑ನ್ತರಿ॒ಯಾ -ತ್ಪ್ರ॒ಜಾಮ॒ನ್ತರಿ॑ಯಾ॒ದ್ಯತಃ॒  ಖಲು॒  ವೈ
ಯ॒ಜ್ಞಸ್ಯ॒  ವಿತ॑ತಸ್ಯ॒  ನ  ಕ್ರಿ॒ಯತೇ॒  ತದನು॑  ಯ॒ಜ್ಞಃ
ಪರಾ॑  ಭವತಿ  ಯ॒ಜ್ಞ -ಮ್ಪ॑ರಾ॒ಭವ॑ನ್ತಂ॒ -ಯಁಜ॑ಮಾ॒ನೋ -ಽನು॒
[-ಯಁಜ॑ಮಾ॒ನೋ -ಽನು॑ , ಪರಾ॑  ಭವತಿ ] 37

ಪರಾ॑  ಭವತಿ  ಪ್ರಯಾ॒ಜವ॑ದೇ॒ವಾ -ನೂ॑ಯಾ॒ಜವ॑ -
ತ್ಪ್ರಾಯ॒ಣೀಯ॑ -ಙ್ಕಾ॒ರ್ಯ॑ -ಮ್ಪ್ರಯಾ॒ಜವ॑ದನೂಯಾ॒ಜವ॑ -
ದುದಯ॒ನೀಯ॒ -ನ್ನಾ -ಽಽತ್ಮಾನ॑ಮನ್ತ॒ರೇತಿ॒  ನ  ಪ್ರ॒ಜಾ -ನ್ನ
ಯ॒ಜ್ಞಃ  ಪ॑ರಾ॒ಭವ॑ತಿ॒  ನ  ಯಜ॑ಮಾನಃ  ಪ್ರಾಯ॒ಣೀಯ॑ಸ್ಯ
ನಿಷ್ಕಾ॒ಸ  ಉ॑ದಯ॒ನೀಯ॑ಮ॒ಭಿ  ನಿರ್ವ॑ಪತಿ॒  ಸೈವ  ಸಾ
ಯ॒ಜ್ಞಸ್ಯ॒  ಸನ್ತ॑ತಿ॒ರ್ಯಾಃ  ಪ್ರಾ॑ಯ॒ಣೀಯ॑ಸ್ಯ
ಯಾ॒ಜ್ಯಾ॑  ಯ -ತ್ತಾ  ಉ॑ದಯ॒ನೀಯ॑ಸ್ಯ  ಯಾ॒ಜ್ಯಾಃ᳚  ಕು॒ರ್ಯಾ
-ತ್ಪರಾಂ॑ಅ॒ಮುಂ -ಲೋಁ॒ಕಮಾ  ರೋ॑ಹೇ -ತ್ಪ್ರ॒ಮಾಯು॑ಕ -
ಸ್ಸ್ಯಾ॒ದ್ಯಾಃ  ಪ್ರಾ॑ಯ॒ಣೀಯ॑ಸ್ಯ  ಪುರೋ -
ಽನುವಾ॒ಕ್ಯಾ᳚ಸ್ತಾ  ಉ॑ದಯ॒ನೀಯ॑ಸ್ಯ  ಯಾ॒ಜ್ಯಾಃ᳚
ಕರೋತ್ಯ॒ಸ್ಮಿನ್ನೇ॒ವ  ಲೋ॒ಕೇ  ಪ್ರತಿ॑  ತಿಷ್ಠತಿ  ॥  38 ॥
(ಪ್ರಜ್ಞಾ᳚ತ್ಯೈ  – ಪಶ್ಯತ್ಯ  – ನೂಯಾ॒ಜವ॒  –
ದ್ಯಜ॑ಮಾ॒ನೋ -ಽನು॑  – ಪುರೋನುವಾ॒ಕ್ಯಾ᳚ಸ್ತಾ  –
ಅ॒ಷ್ಟೌ  ಚ॑ ) (ಅ . 5)

ಕ॒ದ್ರೂಶ್ಚ॒  ವೈ  ಸು॑ಪ॒ರ್ಣೀ  ಚಾ᳚ -
ಽಽತ್ಮರೂ॒ಪಯೋ॑ರಸ್ಪರ್ಧೇತಾ॒ಗ್ಂ॒  ಸಾ  ಕ॒ದ್ರೂ -
ಸ್ಸು॑ಪ॒ರ್ಣೀಮ॑ಜಯ॒ -ಥ್ಸಾ -ಽಬ್ರ॑ವೀ -
ತ್ತೃ॒ತೀಯ॑ಸ್ಯಾಮಿ॒ತೋ  ದಿ॒ವಿ  ಸೋಮ॒ಸ್ತಮಾ  ಹ॑ರ॒  ತೇನಾ॒ -
ಽಽತ್ಮಾನ॒ -ನ್ನಿಷ್ಕ್ರೀ॑ಣೀ॒ಷ್ವೇತೀ॒ಯಂ -ವೈಁ
ಕ॒ದ್ರೂರ॒ಸೌ  ಸು॑ಪ॒ರ್ಣೀ  ಛನ್ದಾಗ್ಂ॑ಸಿ  ಸೌಪರ್ಣೇ॒ಯಾ -
ಸ್ಸಾಬ್ರ॑ವೀದ॒ಸ್ಮೈ  ವೈ  ಪಿ॒ತರೌ॑  ಪು॒ತ್ರಾ -ನ್ಬಿ॑ಭೃತ -
ಸ್ತೃ॒ತೀಯ॑ಸ್ಯಾಮಿ॒ತೋ  ದಿ॒ವಿ  ಸೋಮ॒ಸ್ತಮಾ  ಹ॑ರ॒  ತೇನಾ॒ -



ಽಽತ್ಮಾನ॒ -ನ್ನಿಷ್ಕ್ರೀ॑ಣೀ॒ಷ್ವೇ - [ನಿಷ್ಕ್ರೀ॑ಣೀ॒ಷ್ವ ,
ಇತಿ॑  ಮಾ ] 39

-ತಿ॑  ಮಾ  ಕ॒ದ್ರೂರ॑ವೋಚ॒ದಿತಿ॒  ಜಗ॒ತ್ಯುದ॑ಪತ॒ -
ಚ್ಚತು॑ರ್ದಶಾಖ್ಷರಾ  ಸ॒ತೀ  ಸಾ  ಽಪ್ರಾ᳚ಪ್ಯ॒
ನ್ಯ॑ವರ್ತತ॒  ತಸ್ಯೈ॒  ದ್ವೇ  ಅ॒ಖ್ಷರೇ॑  ಅಮೀಯೇತಾ॒ಗ್ಂ॒
ಸಾ  ಪ॒ಶುಭಿ॑ಶ್ಚ  ದೀ॒ಖ್ಷಯಾ॒  ಚಾ -ಽಗ॑ಚ್ಛ॒ -
ತ್ತಸ್ಮಾ॒ಜ್ಜಗ॑ತೀ॒  ಛನ್ದ॑ಸಾ -ಮ್ಪಶ॒ವ್ಯ॑ತಮಾ॒
ತಸ್ಮಾ᳚ -ತ್ಪಶು॒ಮನ್ತ॑ -ನ್ದೀ॒ಖ್ಷೋಪ॑  ನಮತಿ
ತ್ರಿ॒ಷ್ಟುಗುದ॑ಪತ॒ -ತ್ತ್ರಯೋ॑ದಶಾಖ್ಷರಾ  ಸ॒ತೀ  ಸಾ
ಽಪ್ರಾ᳚ಪ್ಯ॒  ನ್ಯ॑ವರ್ತತ॒  ತಸ್ಯೈ॒  ದ್ವೇ  ಅ॒ಖ್ಷರೇ॑
ಅಮೀಯೇತಾ॒ಗ್ಂ॒  ಸಾ  ದಖ್ಷಿ॑ಣಾಭಿಶ್ಚ॒  [ದಖ್ಷಿ॑ಣಾಭಿಶ್ಚ ,
ತಪ॑ಸಾ॒ ] 40

ತಪ॑ಸಾ॒  ಚಾ -ಽಗ॑ಚ್ಛ॒ -ತ್ತಸ್ಮಾ᳚ -ತ್ತ್ರಿ॒ಷ್ಟುಭೋ॑
ಲೋ॒ಕೇ  ಮಾದ್ಧ್ಯ॑ನ್ದಿನೇ॒  ಸವ॑ನೇ॒  ದಖ್ಷಿ॑ಣಾ  ನೀಯನ್ತ
ಏ॒ತ -ತ್ಖಲು॒  ವಾವ  ತಪ॒  ಇತ್ಯಾ॑ಹು॒ರ್ಯ -ಸ್ಸ್ವ -
ನ್ದದಾ॒ತೀತಿ॑  ಗಾಯ॒ತ್ರ್ಯುದ॑ಪತ॒ಚ್ಚತು॑ರಖ್ಷರಾ
ಸ॒ತ್ಯ॑ಜಯಾ॒  ಜ್ಯೋತಿ॑ಷಾ॒  ತಮ॑ಸ್ಯಾ  ಅ॒ಜಾ -
ಽಭ್ಯ॑ರುನ್ಧ॒  ತದ॒ಜಾಯಾ॑  ಅಜ॒ತ್ವಗ್ಂ  ಸಾ  ಸೋಮ॒ -ಞ್ಚಾ -
ಽಽಹ॑ರಚ್ಚ॒ತ್ವಾರಿ॑  ಚಾ॒ಖ್ಷರಾ॑ಣಿ॒  ಸಾ -
ಽಷ್ಟಾಖ್ಷ॑ರಾ॒  ಸಮ॑ಪದ್ಯತ  ಬ್ರಹ್ಮವಾ॒ದಿನೋ॑  ವದನ್ತಿ॒  [
ಬ್ರಹ್ಮವಾ॒ದಿನೋ॑  ವದನ್ತಿ , ಕಸ್ಮಾ᳚ -ಥ್ಸ॒ತ್ಯಾ -] 41

ಕಸ್ಮಾ᳚ -ಥ್ಸ॒ತ್ಯಾ -ದ್ಗಾ॑ಯ॒ತ್ರೀ  ಕನಿ॑ಷ್ಠಾ॒
ಛನ್ದ॑ಸಾಗ್ಂ  ಸ॒ತೀ  ಯ॑ಜ್ಞಮು॒ಖ -ಮ್ಪರೀ॑ಯಾ॒ಯೇತಿ॒
ಯದೇ॒ವಾದ -ಸ್ಸೋಮ॒ಮಾ -ಽಹ॑ರ॒ -ತ್ತಸ್ಮಾ᳚ -ದ್ಯಜ್ಞಮು॒ಖ -
ಮ್ಪರ್ಯೈ॒ -ತ್ತಸ್ಮಾ᳚ -ತ್ತೇಜ॒ಸ್ವಿನೀ॑ತಮಾ  ಪ॒ದ್ಭ್ಯಾ -
ನ್ದ್ವೇ  ಸವ॑ನೇ  ಸ॒ಮಗೃ॑ಹ್ಣಾ॒ -ನ್ಮುಖೇ॒ನೈಕಂ॒ -
ಯಁನ್ಮುಖೇ॑ನ  ಸ॒ಮಗೃ॑ಹ್ಣಾ॒ -ತ್ತದ॑ಧಯ॒ -ತ್ತಸ್ಮಾ॒ -
ದ್ದ್ವೇ  ಸವ॑ನೇ  ಶು॒ಕ್ರ॑ವತೀ  ಪ್ರಾತಸ್ಸವ॒ನ -ಞ್ಚ॒
ಮಾದ್ಧ್ಯ॑ನ್ದಿನ -ಞ್ಚ॒  ತಸ್ಮಾ᳚ -ತ್ತೃತೀಯ  ಸವ॒ನ
ಋ॑ಜೀ॒ಷಮ॒ಭಿ  ಷು॑ಣ್ವನ್ತಿ  ಧೀ॒ತಮಿ॑ವ॒  ಹಿ  ಮನ್ಯ॑ನ್ತ  [
ಹಿ  ಮನ್ಯ॑ನ್ತೇ , ಆ॒ಶಿರ॒ಮವ॑  ನಯತಿ ] 42

ಆ॒ಶಿರ॒ಮವ॑  ನಯತಿ  ಸಶುಕ್ರ॒ತ್ವಾಯಾಥೋ॒  ಸ -
ಮ್ಭ॑ರತ್ಯೇ॒ವೈನ॒ -ತ್ತಗ್ಂ  ಸೋಮ॑ -ಮಾಹ್ರಿ॒ಯಮಾ॑ಣ -
ಙ್ಗನ್ಧ॒ರ್ವೋ  ವಿ॒ಶ್ವಾವ॑ಸಃ॒  ಪರ್ಯ॑ಮುಷ್ಣಾ॒ -ಥ್ಸ
ತಿ॒ಸ್ರೋ  ರಾತ್ರೀಃ॒  ಪರಿ॑ಮುಷಿತೋ -ಽವಸ॒ -ತ್ತಸ್ಮಾ᳚ -
ತ್ತಿ॒ಸ್ರೋ  ರಾತ್ರೀಃ᳚  ಕ್ರೀ॒ತ -ಸ್ಸೋಮೋ॑  ವಸತಿ॒  ತೇ
ದೇ॒ವಾ  ಅ॑ಬ್ರುವ॒ನ್ -ಥ್ಸ್ತ್ರೀಕಾ॑ಮಾ॒  ವೈ  ಗ॑ನ್ಧ॒ರ್ವಾ



ಸ್ಸ್ತ್ರಿ॒ಯಾ  ನಿಷ್ಕ್ರೀ॑ಣಾ॒ಮೇತಿ॒  ತೇ  ವಾಚ॒ಗ್ಗ್॒
ಸ್ತ್ರಿಯ॒ಮೇಕ॑ಹಾಯನೀ -ಙ್ಕೃ॒ತ್ವಾ  ತಯಾ॒
ನಿರ॑ಕ್ರೀಣ॒ನ್ -ಥ್ಸಾ  ರೋ॒ಹಿ -ದ್ರೂ॒ಪ -ಙ್ಕೃ॒ತ್ವಾ
ಗ॑ನ್ಧ॒ರ್ವೇಭ್ಯೋ॑ - [ಗ॑ನ್ಧ॒ರ್ವೇಭ್ಯಃ॑ ,
ಅ॒ಪ॒ಕ್ರಮ್ಯಾ॑ತಿಷ್ಠ॒ -ತ್ತ -ದ್ರೋ॒ಹಿತೋ॒ ] 43

-ಽಪ॒ಕ್ರಮ್ಯಾ॑ತಿಷ್ಠ॒ -ತ್ತ -ದ್ರೋ॒ಹಿತೋ॒  ಜನ್ಮ॒  ತೇ
ದೇ॒ವಾ  ಅ॑ಬ್ರುವ॒ನ್ನಪ॑  ಯು॒ಷ್ಮದಕ್ರ॑ಮೀ॒ -
ನ್ನಾಸ್ಮಾನು॒ -ಪಾವ॑ರ್ತತೇ॒  ವಿ  ಹ್ವ॑ಯಾಮಹಾ॒  ಇತಿ॒
ಬ್ರಹ್ಮ॑  ಗನ್ಧ॒ರ್ವಾ  ಅವ॑ದ॒ನ್ನಗಾ॑ಯ -ನ್ದೇ॒ವಾ -ಸ್ಸಾ
ದೇ॒ವಾ -ನ್ಗಾಯ॑ತ  ಉ॒ಪಾವ॑ರ್ತತ॒  ತಸ್ಮಾ॒ -
ದ್ಗಾಯ॑ನ್ತ॒ಗ್ಗ್॒  ಸ್ತ್ರಿಯಃ॑  ಕಾಮಯನ್ತೇ॒  ಕಾಮು॑ಕಾ
ಏನ॒ಗ್ಗ್॒  ಸ್ತ್ರಿಯೋ॑  ಭವನ್ತಿ॒  ಯ  ಏ॒ವಂ -ವೇಁದಾಥೋ॒  ಯ
ಏ॒ವಂ -ವಿಁ॒ದ್ವಾನಪಿ॒  ಜನ್ಯೇ॑ಷು॒  ಭವ॑ತಿ॒  ತೇಭ್ಯ॑  ಏ॒ವ
ದ॑ದತ್ಯು॒ತ  ಯ -ದ್ಬ॒ಹುತ॑ಯಾ॒  [ಯ -ದ್ಬ॒ಹುತ॑ಯಾಃ ,
ಭವ॒ನ್ತ್ಯೇಕ॑ಹಾಯನ್ಯಾ ] 44

ಭವ॒ನ್ತ್ಯೇಕ॑ಹಾಯನ್ಯಾ  ಕ್ರೀಣಾತಿ  ವಾ॒ಚೈವೈನ॒ಗ್ಂ॒
ಸರ್ವ॑ಯಾ  ಕ್ರೀಣಾತಿ॒  ತಸ್ಮಾ॒ದೇಕ॑ಹಾಯನಾ  ಮನು॒ಷ್ಯಾ॑
ವಾಚಂ॑ -ವಁದ॒ನ್ತ್ಯಕೂ॑ಟ॒ಯಾ  ಽಕ॑ರ್ಣ॒ಯಾ -ಽ
ಕಾ॑ಣ॒ಯಾಶ್ಲೋ॑ಣ॒ಯಾ  ಽಸ॑ಪ್ತಶಫಯಾ  ಕ್ರೀಣಾತಿ॒
ಸರ್ವ॑ಯೈ॒ವೈನ॑ -ಙ್ಕ್ರೀಣಾತಿ॒  ಯಚ್ಛ್ವೇ॒ತಯಾ᳚
ಕ್ರೀಣೀ॒ಯಾ -ದ್ದು॒ಶ್ಚರ್ಮಾ॒  ಯಜ॑ಮಾನ -ಸ್ಸ್ಯಾ॒ದ್ಯ -
ತ್ಕೃ॒ಷ್ಣಯಾ॑ -ಽನು॒ಸ್ತರ॑ಣೀ  ಸ್ಯಾ -ತ್ಪ್ರ॒ಮಾಯು॑ಕೋ॒
ಯಜ॑ಮಾನ -ಸ್ಸ್ಯಾ॒ದ್ಯ -ದ್ದ್ವಿ॑ರೂ॒ಪಯಾ॒
ವಾರ್ತ್ರ॑ಘ್ನೀ  ಸ್ಯಾ॒ -ಥ್ಸ  ವಾ॒ -ಽನ್ಯ -ಞ್ಜಿ॑ನೀ॒ಯಾ -
ತ್ತಂ -ವಾಁ॒ -ಽನ್ಯೋ  ಜಿ॑ನೀಯಾದರು॒ಣಯಾ॑  ಪಿಙ್ಗಾ॒ಖ್ಷ್ಯಾ
ಕ್ರೀ॑ಣಾತ್ಯೇ॒ತದ್ವೈ  ಸೋಮ॑ಸ್ಯ  ರೂ॒ಪಗ್ಗ್ 
ಸ್ವಯೈ॒ವೈನ॑ -ನ್ದೇ॒ವತ॑ಯಾ  ಕ್ರೀಣಾತಿ  ॥  45 ॥
(ನಿಷ್ಕ್ರೀ॑ಣೀಷ್ವ॒  – ದಖ್ಷಿ॑ಣಾಭಿಶ್ಚ  – ವದನ್ತಿ॒  –
ಮನ್ಯ॑ನ್ತೇ -ಗನ್ಧ॒ರ್ವೇಭ್ಯೋ॑ -ಬ॒ಹುತ॑ಯಾಃ -
ಪಿಙ್ಗಾ॒ಖ್ಷ್ಯಾ -ದಶ॑  ಚ  ) (ಅ . 6)

ತದ್ಧಿರ॑ಣ್ಯಮಭವ॒ -ತ್ತಸ್ಮಾ॑ದ॒ದ್ಭ್ಯೋ  ಹಿರ॑ಣ್ಯ -
ಮ್ಪುನನ್ತಿ  ಬ್ರಹ್ಮವಾ॒ದಿನೋ॑  ವದನ್ತಿ॒  ಕಸ್ಮಾ᳚ -
ಥ್ಸ॒ತ್ಯಾದ॑ನ॒ಸ್ಥಿಕೇ॑ನ  ಪ್ರ॒ಜಾಃ  ಪ್ರ॒ವೀಯ॑ನ್ತೇ
ಽಸ್ಥ॒ನ್ವತೀ᳚ರ್ಜಾಯನ್ತ॒  ಇತಿ॒  ಯದ್ಧಿರ॑ಣ್ಯ -
ಙ್ಘೃ॒ತೇ॑ -ಽವ॒ಧಾಯ॑  ಜು॒ಹೋತಿ॒  ತಸ್ಮಾ॑ದನ॒ಸ್ಥಿಕೇ॑ನ
ಪ್ರ॒ಜಾಃ  ಪ್ರ  ವೀ॑ಯನ್ತೇ  ಽಸ್ಥ॒ನ್ವತೀ᳚ರ್ಜಾಯನ್ತ
ಏ॒ತದ್ವಾ  ಅ॒ಗ್ನೇಃ  ಪ್ರಿ॒ಯ -ನ್ಧಾಮ॒  ಯ -ದ್ಘೃ॒ತ -ನ್ತೇಜೋ॒
ಹಿರ॑ಣ್ಯಮಿ॒ಯನ್ತೇ॑  ಶುಕ್ರ  ತ॒ನೂರಿ॒ದಂ -ವಁರ್ಚ॒



ಇತ್ಯಾ॑ಹ॒  ಸತೇ॑ಜಸಮೇ॒ವೈನ॒ಗ್ಂ॒  ಸತ॑ನು - [ಸತ॑ನುಮ್ ,
ಕ॒ರೋ॒ತ್ಯಥೋ॒ ] 46

-ಙ್ಕರೋ॒ತ್ಯಥೋ॒  ಸ -ಮ್ಭ॑ರತ್ಯೇ॒ವೈನಂ॒ -ಯಁದಬ॑ದ್ಧಮ -
ವದ॒ದ್ಧ್ಯಾ -ದ್ಗರ್ಭಾಃ᳚  ಪ್ರ॒ಜಾನಾ᳚ -ಮ್ಪರಾ॒ಪಾತು॑ಕಾ -
ಸ್ಸ್ಯುರ್ಬ॒ದ್ಧಮವ॑  ದಧಾತಿ॒  ಗರ್ಭಾ॑ಣಾ॒ -ನ್ಧೃತ್ಯೈ॑
ನಿಷ್ಟ॒ರ್ಕ್ಯ॑ -ಮ್ಬದ್ಧ್ನಾತಿ  ಪ್ರ॒ಜಾನಾ᳚ -
ಮ್ಪ್ರ॒ಜನ॑ನಾಯ॒  ವಾಗ್ವಾ  ಏ॒ಷಾ  ಯ -ಥ್ಸೋ॑ಮ॒ಕ್ರಯ॑ಣೀ॒
ಜೂರ॒ಸೀತ್ಯಾ॑ಹ॒  ಯದ್ಧಿ  ಮನ॑ಸಾ॒  ಜವ॑ತೇ॒  ತ -ದ್ವಾ॒ಚಾ
ವದ॑ತಿ  ಧೃ॒ತಾ  ಮನ॒ಸೇತ್ಯಾ॑ಹ॒  ಮನ॑ಸಾ॒  ಹಿ  ವಾಗ್ಧೃ॒ತಾ
ಜುಷ್ಟಾ॒  ವಿಷ್ಣ॑ವ॒  ಇತ್ಯಾ॑ಹ  [ ] 47

ಯ॒ಜ್ಞೋ  ವೈ  ವಿಷ್ಣು॑  ರ್ಯ॒ಜ್ಞಾಯೈ॒ವೈನಾ॒ -ಞ್ಜುಷ್ಟಾ᳚ -
ಙ್ಕರೋತಿ॒  ತಸ್ಯಾ᳚ಸ್ತೇ  ಸ॒ತ್ಯಸ॑ವಸಃ  ಪ್ರಸ॒ವ  ಇತ್ಯಾ॑ಹ
ಸವಿ॒ತೃ -ಪ್ರ॑ಸೂತಾಮೇ॒ವ  ವಾಚ॒ಮವ॑  ರುನ್ಧೇ॒
ಕಾಣ್ಡೇ॑ಕಾಣ್ಡೇ॒  ವೈ  ಕ್ರಿ॒ಯಮಾ॑ಣೇ  ಯ॒ಜ್ಞಗ್ಂ
ರಖ್ಷಾಗ್ಂ॑ಸಿ  ಜಿಘಾಗ್ಂಸನ್ತ್ಯೇ॒ಷ  ಖಲು॒  ವಾ
ಅರ॑ಖ್ಷೋಹತಃ॒  ಪನ್ಥಾ॒  ಯೋ᳚ -ಽಗ್ನೇಶ್ಚ॒  ಸೂರ್ಯ॑ಸ್ಯ  ಚ॒
ಸೂರ್ಯ॑ಸ್ಯ॒  ಚಖ್ಷು॒ರಾ -ಽರು॑ಹಮ॒ಗ್ನೇರ॒ಖ್ಷ್ಣಃ
ಕ॒ನೀನಿ॑ಕಾ॒ಮಿತ್ಯಾ॑ಹ॒  ಯ  ಏ॒ವಾರ॑ಖ್ಷೋಹತಃ॒
ಪನ್ಥಾ॒ಸ್ತಗ್ಂ  ಸ॒ಮಾರೋ॑ಹತಿ॒  [ಸ॒ಮಾರೋ॑ಹತಿ , ವಾಗ್ವಾ
ಏ॒ಷಾ ] 48

ವಾಗ್ವಾ  ಏ॒ಷಾ  ಯ -ಥ್ಸೋ॑ಮ॒ಕ್ರಯ॑ಣೀ॒  ಚಿದ॑ಸಿ  ಮ॒ನಾ -
ಽಸೀತ್ಯಾ॑ಹ॒  ಶಾಸ್ತ್ಯೇ॒ವೈನಾ॑ಮೇ॒ತ -
ತ್ತಸ್ಮಾ᳚ಚ್ಛಿ॒ಷ್ಟಾಃ  ಪ್ರ॒ಜಾ  ಜಾ॑ಯನ್ತೇ॒
ಚಿದ॒ಸೀತ್ಯಾ॑ಹ॒  ಯದ್ಧಿ  ಮನ॑ಸಾ  ಚೇ॒ತಯ॑ತೇ॒  ತ -ದ್ವಾ॒ಚಾ
ವದ॑ತಿ  ಮ॒ನಾ -ಽಸೀತ್ಯಾ॑ಹ॒  ಯದ್ಧಿ  ಮನ॑ಸಾ -ಽಭಿ॒ಗಚ್ಛ॑ತಿ॒
ತ -ತ್ಕ॒ರೋತಿ॒  ಧೀರ॒ಸೀತ್ಯಾ॑ಹ॒  ಯದ್ಧಿ  ಮನ॑ಸಾ॒
ಧ್ಯಾಯ॑ತಿ॒  ತ -ದ್ವಾ॒ಚಾ  [ ] 49

ವದ॑ತಿ॒  ದಖ್ಷಿ॑ಣಾ॒ -ಽಸೀತ್ಯಾ॑ಹ॒  ದಖ್ಷಿ॑ಣಾ॒  ಹ್ಯೇ॑ಷಾ
ಯ॒ಜ್ಞಿಯಾ॒ -ಽಸೀತ್ಯಾ॑ಹ  ಯ॒ಜ್ಞಿಯಾ॑ಮೇ॒ವೈನಾ᳚ -
ಙ್ಕರೋತಿ  ಖ್ಷ॒ತ್ರಿಯಾ॒ಸೀತ್ಯಾ॑ಹ  ಖ್ಷ॒ತ್ರಿಯಾ॒
ಹ್ಯೇ॑ಷಾ  ಽದಿ॑ತಿರಸ್ಯುಭ॒ಯತ॑ಶ್ಶೀ॒ರ್ ಷ್ಣೀತ್ಯಾ॑ಹ॒
ಯದೇ॒ವಾ -ಽಽದಿ॒ತ್ಯಃ  ಪ್ರಾ॑ಯ॒ಣೀಯೋ॑
ಯ॒ಜ್ಞಾನಾ॑ಮಾದಿ॒ತ್ಯ  ಉ॑ದಯ॒ನೀಯ॒ -
ಸ್ತಸ್ಮಾ॑ದೇ॒ವಮಾ॑ಹ॒  ಯದಬ॑ದ್ಧಾ॒  ಸ್ಯಾದಯ॑ತಾ
ಸ್ಯಾ॒ದ್ಯ -ತ್ಪ॑ದಿಬ॒ದ್ಧಾ -ಽನು॒ಸ್ತರ॑ಣೀ  ಸ್ಯಾ -
ತ್ಪ್ರ॒ಮಾಯು॑ಕೋ॒  ಯಜ॑ಮಾನ -ಸ್ಸ್ಯಾ॒ - [ಯಜ॑ಮಾನ -
ಸ್ಸ್ಯಾತ್ , ಯ -ತ್ಕ॑ರ್ಣಗೃಹೀ॒ತಾ ] 50



-ದ್ಯ -ತ್ಕ॑ರ್ಣಗೃಹೀ॒ತಾ  ವಾರ್ತ್ರ॑ಘ್ನೀ  ಸ್ಯಾ॒ -ಥ್ಸ  ವಾ॒ -
ಽನ್ಯ -ಞ್ಜಿ॑ನೀ॒ಯಾ -ತ್ತಂ -ವಾಁ॒ -ಽನ್ಯೋ
ಜಿ॑ನೀಯಾನ್ಮಿ॒ತ್ರಸ್ತ್ವಾ॑  ಪ॒ದಿ
ಬ॑ದ್ಧ್ನಾ॒ತ್ವಿತ್ಯಾ॑ಹ  ಮಿ॒ತ್ರೋ  ವೈ  ಶಿ॒ವೋ  ದೇ॒ವಾನಾ॒ -
ನ್ತೇನೈ॒ವೈನಾ᳚ -ಮ್ಪ॒ದಿ  ಬ॑ದ್ಧ್ನಾತಿ  ಪೂ॒ಷಾ -
ಽದ್ಧ್ವ॑ನಃ  ಪಾ॒ತ್ವಿತ್ಯಾ॑ಹೇ॒ಯಂ -ವೈಁ
ಪೂ॒ಷೇಮಾಮೇ॒ವಾಸ್ಯಾ॑  ಅಧಿ॒ಪಾಮ॑ಕ॒ -ಸ್ಸಮ॑ಷ್ಟ್ಯಾ॒
ಇನ್ದ್ರಾ॒ಯಾ -
ದ್ಧ್ಯ॑ಖ್ಷಾ॒ಯೇತ್ಯಾ॒ಹೇನ್ದ್ರ॑ಮೇ॒ವಾಸ್ಯಾ॒
ಅದ್ಧ್ಯ॑ಖ್ಷ -ಙ್ಕರೋ॒ - [ಅದ್ಧ್ಯ॑ಖ್ಷ -ಙ್ಕರೋತಿ , ಅನು॑
ತ್ವಾ  ಮಾ॒ತಾ ] 51

-ತ್ಯನು॑  ತ್ವಾ  ಮಾ॒ತಾ  ಮ॑ನ್ಯತಾ॒ಮನು॑  ಪಿ॒ತೇತ್ಯಾ॒ಹಾ -
ನು॑ಮತಯೈ॒ವೈನ॑ಯಾ  ಕ್ರೀಣಾತಿ॒  ಸಾ  ದೇ॑ವಿ
ದೇ॒ವಮಚ್ಛೇ॒ಹೀತ್ಯಾ॑ಹ  ದೇ॒ವೀ  ಹ್ಯೇ॑ಷಾ  ದೇ॒ವ -ಸ್ಸೋಮ॒
ಇನ್ದ್ರಾ॑ಯ॒  ಸೋಮ॒ಮಿತ್ಯಾ॒ಹೇನ್ದ್ರಾ॑ಯ॒  ಹಿ  ಸೋಮ॑
ಆಹ್ರಿ॒ಯತೇ॒  ಯದೇ॒ತ -ದ್ಯಜು॒ರ್ನ  ಬ್ರೂ॒ಯಾ -
ತ್ಪರಾ᳚ಚ್ಯೇ॒ವ  ಸೋ॑ಮ॒ಕ್ರಯ॑ಣೀಯಾ -ದ್ರು॒ದ್ರಸ್ತ್ವಾ -
ಽಽ  ವ॑ರ್ತಯ॒ತ್ವಿತ್ಯಾ॑ಹ  ರು॒ದ್ರೋ  ವೈ  ಕ್ರೂ॒ರೋ  [
ರು॒ದ್ರೋ  ವೈ  ಕ್ರೂ॒ರಃ , ದೇ॒ವಾನಾ॒ -ನ್ತಮೇ॒ವಾಸ್ಯೈ॑ ] 52

ದೇ॒ವಾನಾ॒ -ನ್ತಮೇ॒ವಾಸ್ಯೈ॑  ಪ॒ರಸ್ತಾ᳚ -
ದ್ದಧಾ॒ತ್ಯಾವೃ॑ತ್ತ್ಯೈ  ಕ್ರೂ॒ರಮಿ॑ವ॒  ವಾ  ಏ॒ತ -
ತ್ಕ॑ರೋತಿ॒  ಯ -ದ್ರು॒ದ್ರಸ್ಯ॑  ಕೀ॒ರ್ತಯ॑ತಿ
ಮಿ॒ತ್ರಸ್ಯ॑  ಪ॒ಥೇತ್ಯಾ॑ಹ॒  ಶಾನ್ತ್ಯೈ॑  ವಾ॒ಚಾ  ವಾ  ಏ॒ಷ
ವಿ  ಕ್ರೀ॑ಣೀತೇ॒  ಯ -ಸ್ಸೋ॑ಮ॒ಕ್ರಯ॑ಣ್ಯಾ  ಸ್ವ॒ಸ್ತಿ
ಸೋಮ॑ಸಖಾ॒  ಪುನ॒ರೇಹಿ॑  ಸ॒ಹ  ರ॒ಯ್ಯೇತ್ಯಾ॑ಹ  ವಾ॒ಚೈವ
ವಿ॒ಕ್ರೀಯ॒  ಪುನ॑ರಾ॒ತ್ಮನ್  ವಾಚ॑ -ನ್ಧ॒ತ್ತೇ -
ಽನು॑ಪದಾಸುಕಾ -ಽಸ್ಯ॒  ವಾಗ್ಭ॑ವತಿ॒  ಯ  ಏ॒ವಂ -ವೇಁದ॑  ॥  53 ॥
(ಸತ॑ನುಂ॒  – ವಿಁಷ್ಣ॑ವ॒  ಇತ್ಯಾ॑ಹ  – ಸ॒ಮಾರೋ॑ಹತಿ॒  –
ಧ್ಯಾಯ॑ತಿ॒  ತ -ದ್ವಾ॒ಚಾ  – ಯಜ॑ಮಾನ -ಸ್ಸ್ಯಾತ್  – ಕರೋತಿ
– ಕ್ರೂ॒ರೋ  – ವೇದ॑ ) (ಅ . 7)

ಷಟ್  ಪ॒ದಾನ್ಯನು॒  ನಿ  ಕ್ರಾ॑ಮತಿ  ಷಡ॒ಹಂ -ವಾಁನ್ನಾತಿ॑
ವದತ್ಯು॒ತ  ಸಂ॑ ವಁಥ್ಸ॒ರಸ್ಯಾಯ॑ನೇ॒  ಯಾವ॑ತ್ಯೇ॒ವ
ವಾಕ್ತಾಮವ॑  ರುನ್ಧೇ  ಸಪ್ತ॒ಮೇ  ಪ॒ದೇ  ಜು॑ಹೋತಿ
ಸ॒ಪ್ತಪ॑ದಾ॒  ಶಕ್ವ॑ರೀ  ಪ॒ಶವ॒ -ಶ್ಶಕ್ವ॑ರೀ
ಪ॒ಶೂನೇ॒ವಾವ॑  ರುನ್ಧೇ  ಸ॒ಪ್ತ  ಗ್ರಾ॒ಮ್ಯಾಃ  ಪ॒ಶವ॑ -
ಸ್ಸ॒ಪ್ತಾ -ಽಽರ॒ಣ್ಯಾ -ಸ್ಸ॒ಪ್ತ  ಛನ್ದಾಗ್॑ -
ಸ್ಯು॒ಭಯ॒ಸ್ಯಾ -ವ॑ರುದ್ಧ್ಯೈ॒  ವಸ್ವ್ಯ॑ಸಿ  ರು॒ದ್ರಾ -
ಽಸೀತ್ಯಾ॑ಹ  ರೂ॒ಪಮೇ॒ವಾಸ್ಯಾ॑  ಏ॒ತ -ನ್ಮ॑ಹಿ॒ಮಾನಂ॒ - [



ಏ॒ತ -ನ್ಮ॑ಹಿ॒ಮಾನ᳚ಮ್ , ವ್ಯಾಚ॑ಷ್ಟೇ॒
ಬೃಹ॒ಸ್ಪತಿ॑ಸ್ತ್ವಾ ] 54

-ವ್ಯಾಁಚ॑ಷ್ಟೇ॒  ಬೃಹ॒ಸ್ಪತಿ॑ಸ್ತ್ವಾ  ಸು॒ಮ್ನೇ
ರ॑ಣ್ವ॒ತ್ವಿತ್ಯಾ॑ಹ॒  ಬ್ರಹ್ಮ॒  ವೈ  ದೇ॒ವಾನಾ॒ -
ಮ್ಬೃಹ॒ಸ್ಪತಿ॒ -ರ್ಬ್ರಹ್ಮ॑ಣೈ॒ವಾಸ್ಮೈ॑  ಪ॒ಶೂನವ॑
ರುನ್ಧೇ  ರು॒ದ್ರೋ  ವಸು॑ಭಿ॒ರಾ  ಚಿ॑ಕೇ॒ತ್ವಿತ್ಯಾ॒ಹಾ -
ಽಽವೃ॑ತ್ತ್ಯೈ  ಪೃಥಿ॒ವ್ಯಾಸ್ತ್ವಾ॑  ಮೂ॒ರ್ಧನ್ನಾ
ಜಿ॑ಘರ್ಮಿ  ದೇವ॒ಯಜ॑ನ॒  ಇತ್ಯಾ॑ಹ  ಪೃಥಿ॒ವ್ಯಾ  ಹ್ಯೇ॑ಷ
ಮೂ॒ರ್ಧಾ  ಯ -ದ್ದೇ॑ವ॒ಯಜ॑ನ॒ಮಿಡಾ॑ಯಾಃ  ಪ॒ದ
ಇತ್ಯಾ॒ಹೇಡಾ॑ಯೈ॒  ಹ್ಯೇ॑ತ -ತ್ಪ॒ದಂ -ಯಁ -
ಥ್ಸೋ॑ಮ॒ಕ್ರಯ॑ಣ್ಯೈ  ಘೃ॒ತವ॑ತಿ॒  ಸ್ವಾಹೇ - [ಸ್ವಾಹಾ᳚ ,
ಇತ್ಯಾ॑ಹ॒ ] 55

-ತ್ಯಾ॑ಹ॒  ಯದೇ॒ವಾಸ್ಯೈ॑  ಪ॒ದಾ -ದ್ಘೃ॒ತಮಪೀ᳚ಡ್ಯತ॒
ತಸ್ಮಾ॑ದೇ॒ವಮಾ॑ಹ॒
ಯದ॑ದ್ಧ್ವ॒ರ್ಯುರ॑ನ॒ಗ್ನಾವಾಹು॑ತಿ -
ಞ್ಜುಹು॒ಯಾದ॒ನ್ಧೋ᳚ -ಽದ್ಧ್ವ॒ರ್ಯು -ಸ್ಸ್ಯಾ॒ -
ದ್ರಖ್ಷಾಗ್ಂ॑ಸಿ  ಯ॒ಜ್ಞಗ್ಂ
ಹ॑ನ್ಯು॒ರ್॒ಹಿರ॑ಣ್ಯಮು॒ಪಾಸ್ಯ॑
ಜುಹೋತ್ಯಗ್ನಿ॒ವತ್ಯೇ॒ವ  ಜು॑ಹೋತಿ॒  ನಾನ್ಧೋ᳚ -
ಽದ್ಧ್ವ॒ರ್ಯು  ರ್ಭವ॑ತಿ॒  ನ  ಯ॒ಜ್ಞಗ್ಂ  ರಖ್ಷಾಗ್ಂ॑ಸಿ
ಘ್ನನ್ತಿ॒  ಕಾಣ್ಡೇ॑ಕಾಣ್ಡೇ॒  ವೈ  ಕ್ರಿ॒ಯಮಾ॑ಣೇ
ಯ॒ಜ್ಞಗ್ಂ  ರಖ್ಷಾಗ್ಂ॑ಸಿ  ಜಿಘಾಗ್ಂಸನ್ತಿ॒
ಪರಿ॑ಲಿಖಿತ॒ಗ್ಂ॒  ರಖ್ಷಃ॒  ಪರಿ॑ಲಿಖಿತಾ॒  ಅರಾ॑ತಯ॒
ಇತ್ಯಾ॑ಹ॒  ರಖ್ಷ॑ಸಾ॒ -ಮಪ॑ಹತ್ಯಾ  [ರಖ್ಷ॑ಸಾ॒ -ಮಪ॑ಹತ್ಯೈ ,
ಇ॒ದಮ॒ಹಗ್ಂ ] 56

ಇ॒ದಮ॒ಹಗ್ಂ  ರಖ್ಷ॑ಸೋ  ಗ್ರೀ॒ವಾ  ಅಪಿ॑  ಕೃನ್ತಾಮಿ॒  ಯೋ᳚ -
ಽಸ್ಮಾ -ನ್ದ್ವೇಷ್ಟಿ॒  ಯ -ಞ್ಚ॑  ವ॒ಯ -ನ್ದ್ವಿ॒ಷ್ಮ
ಇತ್ಯಾ॑ಹ॒  ದ್ವೌ  ವಾವ  ಪುರು॑ಷೌ॒  ಯ -ಞ್ಚೈ॒ವ  ದ್ವೇಷ್ಟಿ॒
ಯಶ್ಚೈ॑ನ॒ -ನ್ದ್ವೇಷ್ಟಿ॒  ತಯೋ॑ -ರೇ॒ವಾ -ಽನ॑ನ್ತರಾಯ -
ಙ್ಗ್ರೀ॒ವಾಃ  ಕೃ॑ನ್ತತಿ  ಪ॒ಶವೋ॒  ವೈ  ಸೋ॑ಮ॒ಕ್ರಯ॑ಣ್ಯೈ
ಪ॒ದಂ -ಯಾಁ॑ವತ್ತ್ಮೂ॒ತಗ್ಂ  ಸಂ -ವಁ॑ಪತಿ  ಪ॒ಶೂನೇ॒ವಾವ॑
ರುನ್ಧೇ॒ -ಽಸ್ಮೇ  ರಾಯ॒  ಇತಿ॒  ಸಂ  ವಁ॑ಪತ್ಯಾ॒ತ್ಮಾನ॑ -
ಮೇ॒ವಾದ್ಧ್ವ॒ರ್ಯುಃ  -[-ಮೇ॒ವಾದ್ಧ್ವ॒ರ್ಯುಃ ,
ಪ॒ಶುಭ್ಯೋ॒ ] 57

ಪ॒ಶುಭ್ಯೋ॒  ನಾನ್ತರೇ॑ತಿ॒  ತ್ವೇ  ರಾಯ॒  ಇತಿ॒  ಯಜ॑ಮಾನಾಯ॒
ಪ್ರ  ಯ॑ಚ್ಛತಿ॒  ಯಜ॑ಮಾನ  ಏ॒ವ  ರ॒ಯಿ -ನ್ದ॑ಧಾತಿ॒  ತೋತೇ॒
ರಾಯ॒  ಇತಿ॒  ಪತ್ನಿ॑ಯಾ  ಅ॒ರ್ಧೋ  ವಾ  ಏ॒ಷ  ಆ॒ತ್ಮನೋ॒  ಯ -



ತ್ಪತ್ನೀ॒  ಯಥಾ॑  ಗೃ॒ಹೇಷು॑  ನಿಧ॒ತ್ತೇ  ತಾ॒ದೃಗೇ॒ವ  ತ -
ತ್ತ್ವಷ್ಟೀ॑ಮತೀ  ತೇ  ಸಪೇ॒ಯೇತ್ಯಾ॑ಹ॒  ತ್ವಷ್ಟಾ॒  ವೈ
ಪ॑ಶೂ॒ನಾ -ಮ್ಮಿ॑ಥು॒ನಾನಾಗ್ಂ॑  ರೂಪ॒ಕೃ -ದ್ರೂ॒ಪಮೇ॒ವ
ಪ॒ಶುಷು॑  ದಧಾತ್ಯ॒ಸ್ಮೈ  ವೈ  ಲೋ॒ಕಾಯ॒  ಗಾರ್ ಹ॑ಪತ್ಯ॒  ಆ
ಧೀ॑ಯತೇ॒  ಽಮುಷ್ಮಾ॑  ಆಹವ॒ನೀಯೋ॒  ಯ -ದ್ಗಾರ್ ಹ॑ಪತ್ಯ
ಉಪ॒ವಪೇ॑ದ॒ಸ್ಮಿ -ಲ್ಲೋಁ॒ಕೇ  ಪ॑ಶ॒ಮಾನ್ -ಥ್ಸ್ಯಾ॒ -
ದ್ಯದಾ॑ಹವ॒ನೀಯೇ॒  ಽಮುಷ್ಮಿ॑ -ಲ್ಲೋಁ॒ಕೇ  ಪ॑ಶು॒ಮಾನ್ -
ಥ್ಸ್ಯಾ॑ದು॒ಭಯೋ॒ರುಪ॑  ವಪತ್ಯು॒ಭಯೋ॑ರೇ॒ವೈನಂ॑ -
ಲೋಁ॒ಕಯೋಃ᳚  ಪಶು॒ಮನ್ತ॑ -ಙ್ಕರೋತಿ  ॥  58 ॥
(ಮ॒ಹಿ॒ಮಾನ॒ಗ್ಗ್॒  – ಸ್ವಾಹಾ  – ಽಪ॑ಹತ್ಯಾ  –
ಅಧ್ವ॒ರ್ಯು  – ಧೀ॑ಯತೇ॒  – ಚತು॑ರ್ವಿಗ್ಂಶತಿಶ್ಚ ) (ಅ . 8)

ಬ್ರ॒ಹ್ಮ॒ವಾ॒ದಿನೋ॑  ವದನ್ತಿ  ವಿ॒ಚಿತ್ಯ॒ -ಸ್ಸೋಮಾ (3) ನ
ವಿ॒ಚಿತ್ಯಾ (3) ಇತಿ॒  ಸೋಮೋ॒  ವಾ  ಓಷ॑ಧೀನಾ॒ಗ್ಂ॒  ರಾಜಾ॒
ತಸ್ಮಿ॒ನ್॒ . ಯದಾಪ॑ನ್ನ -ಙ್ಗ್ರಸಿ॒ತಮೇ॒ವಾಸ್ಯ॒  ತ -ದ್ಯ -
ದ್ವಿ॑ಚಿನು॒ಯಾ -ದ್ಯಥಾ॒  ಽಽಸ್ಯಾ᳚ದ್ಗ್ರಸಿ॒ತ -
ನ್ನಿ॑ಷ್ಖಿ॒ದತಿ॑  ತಾ॒ದೃಗೇ॒ವ  ತದ್ಯನ್ನ  ವಿ॑ಚಿನು॒ಯಾ -
ದ್ಯಥಾ॒  ಽಖ್ಷನ್ನಾಪ॑ನ್ನಂ -ವಿಁ॒ಧಾವ॑ತಿ  ತಾ॒ದೃಗೇ॒ವ  ತ -
ತ್ಖ್ಷೋಧು॑ಕೋ  ಽದ್ಧ್ವ॒ರ್ಯು -ಸ್ಸ್ಯಾ -ತ್ಖ್ಷೋಧು॑ಕೋ॒
ಯಜ॑ಮಾನ॒ -ಸ್ಸೋಮ॑ವಿಕ್ರಯಿ॒ನ್ -ಥ್ಸೋಮಗ್ಂ॑
ಶೋಧ॒ಯೇತ್ಯೇ॒ವ  ಬ್ರೂ॑ಯಾ॒ -ದ್ಯದೀತ॑ರಂ॒ - [ಬ್ರೂ॑ಯಾ॒ -
ದ್ಯದೀತ॑ರಮ್ , ಯದೀತ॑ರ -] 59

-ಯಁದೀತ॑ರ -ಮು॒ಭಯೇ॑ನೈ॒ವ  ಸೋ॑ಮವಿಕ್ರ॒ಯಿಣ॑ -ಮರ್ಪಯತಿ॒
ತಸ್ಮಾ᳚ -ಥ್ಸೋಮವಿಕ್ರ॒ಯೀ  ಖ್ಷೋಧು॑ಕೋ  ಽರು॒ಣೋ  ಹ॑  ಸ್ಮಾ॒
-ಽಽಹೌಪ॑ವೇಶಿ -ಸ್ಸೋಮ॒ಕ್ರಯ॑ಣ  ಏ॒ವಾಹ -ನ್ತೃ॑ತೀಯ
ಸವ॒ನಮವ॑  ರುನ್ಧ॒  ಇತಿ॑  ಪಶೂ॒ನಾ -ಞ್ಚರ್ಮ॑ -ನ್ಮಿಮೀತೇ
ಪ॒ಶೂನೇ॒ವಾವ॑  ರುನ್ಧೇ  ಪ॒ಶವೋ॒  ಹಿ  ತೃ॒ತೀಯ॒ಗ್ಂ॒
ಸವ॑ನಂ॒ -ಯಁ -ಙ್ಕಾ॒ಮಯೇ॑ತಾಪ॒ಶು -ಸ್ಸ್ಯಾ॒ -
ದಿತ್ಯೃ॑ಖ್ಷ॒ತ -ಸ್ತಸ್ಯ॑  ಮಿಮೀತ॒ರ್ಖ್ಷಂ -ವಾಁ
ಅ॑ಪಶ॒ವ್ಯ -ಮ॑ಪ॒ಶುರೇ॒ವ  ಭ॑ವತಿ॒  ಯ -ಙ್ಕಾ॒ಮಯೇ॑ತ
ಪಶು॒ಮಾನ್ -ಥ್ಸ್ಯಾ॒  – [ ] 60

-ದಿತಿ॑  ಲೋಮ॒ತಸ್ತಸ್ಯ॑  ಮಿಮೀತೈ॒ತದ್ವೈ  ಪ॑ಶೂ॒ನಾಗ್ಂ
ರೂ॒ಪಗ್ಂ  ರೂ॒ಪೇಣೈ॒ವಾ -ಽಸ್ಮೈ॑  ಪ॒ಶೂನವ॑  ರುನ್ಧೇ
ಪಶು॒ಮಾನೇ॒ವ  ಭ॑ವತ್ಯ॒ಪಾಮನ್ತೇ᳚  ಕ್ರೀಣಾತಿ॒
ಸರ॑ಸಮೇ॒ವೈನ॑ -ಙ್ಕ್ರೀಣಾತ್ಯ॒ -ಮಾತ್ಯೋ॒ -ಽಸೀತ್ಯಾ॑ಹಾ॒ -
ಽಮೈವೈನ॑ -ಙ್ಕುರುತೇ  ಶು॒ಕ್ರಸ್ತೇ॒  ಗ್ರಹ॒  ಇತ್ಯಾ॑ಹ
ಶು॒ಕ್ರೋ  ಹ್ಯ॑ಸ್ಯ॒  ಗ್ರಹೋ  ಽನ॒ಸಾ -ಽಚ್ಛ॑  ಯಾತಿ
ಮಹಿ॒ಮಾನ॑ -ಮೇ॒ವಾಸ್ಯಾಚ್ಛ॑  ಯಾ॒ತ್ಯನ॒ಸಾ - [ಯಾ॒ತ್ಯನ॒ಸಾ
, ಅಚ್ಛ॑ ] 61



-ಽಚ್ಛ॑  ಯಾತಿ॒  ತಸ್ಮಾ॑ -ದನೋವಾ॒ಹ್ಯಗ್ಂ॑  ಸ॒ಮೇ  ಜೀವ॑ನಂ॒ -
ಯಁತ್ರ॒  ಖಲು॒  ವಾ  ಏ॒ತಗ್ಂ  ಶೀ॒ರ್ ಷ್ಣಾ  ಹರ॑ನ್ತಿ॒
ತಸ್ಮಾ᳚ಚ್ಛೀರ್ ಷಹಾ॒ರ್ಯ॑ -ಙ್ಗಿ॒ರೌ  ಜೀವ॑ನಮ॒ಭಿ  ತ್ಯ -
ನ್ದೇ॒ವಗ್ಂ  ಸ॑ವಿ॒ತಾರ॒ಮಿತ್ಯತಿ॑ -ಚ್ಛನ್ದಸ॒ರ್ಚಾ
ಮಿ॑ಮೀ॒ತೇ  ಽತಿ॑ಚ್ಛನ್ದಾ॒  ವೈ  ಸರ್ವಾ॑ಣಿ॒
ಛನ್ದಾಗ್ಂ॑ಸಿ॒  ಸರ್ವೇ॑ಭಿರೇ॒ವೈನ॒ -
ಞ್ಛನ್ದೋ॑ಭಿರ್ಮಿಮೀತೇ॒  ವರ್ ಷ್ಮ॒  ವಾ  ಏ॒ಷಾ  ಛನ್ದ॑ಸಾಂ॒ -
ಯಁದತಿ॑ಚ್ಛನ್ದಾ॒  ಯದತಿ॑ಚ್ಛನ್ದಸ॒ರ್ಚಾ  ಮಿಮೀ॑ತೇ॒
ವರ್ ಷ್ಮೈ॒ವೈನಗ್ಂ॑  ಸಮಾ॒ನಾನಾ᳚ -ಙ್ಕರೋ॒ತ್ಯೇಕ॑ಯೈಕಯೋ॒
-ಥ್ಸರ್ಗ॑ - [-ಙ್ಕರೋ॒ತ್ಯೇಕ॑ಯೈಕಯೋ॒ -ಥ್ಸರ್ಗ᳚ಮ್ ,
ಮಿ॒ಮೀ॒ತೇ ] 62

-ಮ್ಮಿಮೀ॒ತೇ  ಽಯಾ॑ತಯಾಮ್ನಿಯಾಯಾತಯಾಮ್ನಿಯೈ॒ವೈನ॑ -
ಮ್ಮಿಮೀತೇ॒  ತಸ್ಮಾ॒ನ್ನಾನಾ॑ವೀರ್ಯಾ  ಅ॒ಙ್ಗುಲ॑ಯ॒ -
ಸ್ಸರ್ವಾ᳚ಸ್ವಙ್ಗು॒ಷ್ಠಮುಪ॒  ನಿ  ಗೃ॑ಹ್ಣಾತಿ॒  ತಸ್ಮಾ᳚ -
ಥ್ಸ॒ಮಾವ॑ದ್ವೀರ್ಯೋ॒ -ಽನ್ಯಾಭಿ॑ -
ರ॒ಙ್ಗುಲಿ॑ಭಿ॒ಸ್ತಸ್ಮಾ॒ -ಥ್ಸರ್ವಾ॒  ಅನು॒  ಸ -ಞ್ಚ॑ರತಿ॒
ಯ -ಥ್ಸ॒ಹ  ಸರ್ವಾ॑ಭಿ॒ರ್ಮಿಮೀ॑ತ॒  ಸಗ್ಗ್ ಶ್ಲಿ॑ಷ್ಟಾ
ಅ॒ಙ್ಗುಲ॑ಯೋ  ಜಾಯೇರ॒ -ನ್ನೇಕ॑ಯೈಕಯೋ॒ -ಥ್ಸರ್ಗ॑ -
ಮ್ಮಿಮೀತೇ॒  ತಸ್ಮಾ॒ -ದ್ವಿಭ॑ಕ್ತಾ  ಜಾಯನ್ತೇ॒  ಪಞ್ಚ॒
ಕೃತ್ವೋ॒  ಯಜು॑ಷಾ  ಮಿಮೀತೇ॒  ಪಞ್ಚಾ᳚ಖ್ಷರಾ  ಪ॒ಙ್ಕ್ತಿಃ
ಪಾಙ್ಕ್ತೋ॑  ಯ॒ಜ್ಞೋ  ಯ॒ಜ್ಞಮೇ॒ವಾವ॑  ರುನ್ಧೇ॒  ಪಞ್ಚ॒
ಕೃತ್ವ॑ -ಸ್ತೂ॒ಷ್ಣೀ - [ಕೃತ್ವ॑ -ಸ್ತೂ॒ಷ್ಣೀಮ್ , ದಶ॒  ಸ -
ಮ್ಪ॑ದ್ಯನ್ತೇ॒ ] 63

-ನ್ದಶ॒  ಸ -ಮ್ಪ॑ದ್ಯನ್ತೇ॒  ದಶಾ᳚ಖ್ಷರಾ  ವಿ॒ರಾಡನ್ನಂ॑ -
ವಿಁ॒ರಾ -ಡ್ವಿ॒ರಾಜೈ॒ವಾನ್ನಾದ್ಯ॒ಮವ॑  ರುನ್ಧೇ॒  ಯ -
ದ್ಯಜು॑ಷಾ॒  ಮಿಮೀ॑ತೇ  ಭೂ॒ತಮೇ॒ವಾವ॑  ರುನ್ಧೇ॒  ಯ -
ತ್ತೂ॒ಷ್ಣೀ -ಮ್ಭ॑ವಿ॒ಷ್ಯ -ದ್ಯ -ದ್ವೈ  ತಾವಾ॑ನೇ॒ವ  ಸೋಮ॒ -
ಸ್ಸ್ಯಾ -ದ್ಯಾವ॑ನ್ತ॒ -ಮ್ಮಿಮೀ॑ತೇ॒  ಯಜ॑ಮಾನಸ್ಯೈ॒ವ
ಸ್ಯಾ॒ನ್ನಾಪಿ॑  ಸದ॒ಸ್ಯಾ॑ನಾ -
ಮ್ಪ್ರ॒ಜಾಭ್ಯ॒ಸ್ತ್ವೇತ್ಯುಪ॒  ಸಮೂ॑ಹತಿ
ಸದ॒ಸ್ಯಾ॑ನೇ॒ವಾನ್ವಾ  ಭ॑ಜತಿ॒  ವಾಸ॒ಸೋಪ॑  ನಹ್ಯತಿ
ಸರ್ವದೇವ॒ತ್ಯಂ॑ -ವೈಁ  [ ] 64

ವಾಸ॒ -ಸ್ಸರ್ವಾ॑ಭಿರೇ॒ವೈನ॑ -ನ್ದೇ॒ವತಾ॑ಭಿ॒ -
ಸ್ಸಮ॑ರ್ಧಯತಿ  ಪ॒ಶವೋ॒  ವೈ  ಸೋಮಃ॑  ಪ್ರಾ॒ಣಾಯ॒
ತ್ವೇತ್ಯುಪ॑  ನಹ್ಯತಿ  ಪ್ರಾ॒ಣಮೇ॒ವ  ಪ॒ಶುಷು॑  ದಧಾತಿ
ವ್ಯಾ॒ನಾಯ॒  ತ್ವೇತ್ಯನು॑  ಶೃನ್ಥತಿ  ವ್ಯಾ॒ನಮೇ॒ವ
ಪ॒ಶುಷು॑  ದಧಾತಿ॒  ತಸ್ಮಾ᳚ -ಥ್ಸ್ವ॒ಪನ್ತ॑ -ಮ್ಪ್ರಾ॒ಣಾ  ನ
ಜ॑ಹತಿ  ॥  65 ॥



(ಇತ॑ರಂ  – ಪಶು॒ಮಾನ್ -ಥ್ಸ್ಯಾ᳚ –ದ್ಯಾ॒ತ್ಯನ॑ಸೋ॒  –
ಥ್ಸರ್ಗಂ॑  – ತೂ॒ಷ್ಣೀಗ್ಂ  – ಸ॑ರ್ವದೇವ॒ತ್ಯಂ॑ -ವೈಁ  –
ತ್ರಯ॑ಸ್ತ್ರಿಗ್ಂಶಚ್ಚ ) (ಅ . 9)

ಯ -ತ್ಕ॒ಲಯಾ॑  ತೇ  ಶ॒ಫೇನ॑  ತೇ  ಕ್ರೀಣಾ॒ನೀತಿ॒
ಪಣೇ॒ತಾಗೋ॑ಅರ್ಘ॒ಗ್ಂ॒  ಸೋಮ॑ -ಙ್ಕು॒ರ್ಯಾದಗೋ॑ಅರ್ಘಂ॒ -
ಯಁಜ॑ಮಾನ॒ -ಮಗೋ॑ಅರ್ಘಮದ್ಧ್ವ॒ರ್ಯು -ಙ್ಗೋಸ್ತು
ಮ॑ಹಿ॒ಮಾನ॒ -ನ್ನಾವ॑  ತಿರೇ॒ -ದ್ಗವಾ॑  ತೇ
ಕ್ರೀಣಾ॒ನೀತ್ಯೇ॒ವ  ಬ್ರೂ॑ಯಾ -ದ್ಗೋಅ॒ರ್ಘಮೇ॒ವ  ಸೋಮ॑ -
ಙ್ಕ॒ರೋತಿ॑  ಗೋಅ॒ರ್ಘಂ -ಯಁಜ॑ಮಾನ -
ಙ್ಗೋಅ॒ರ್ಘಮ॑ದ್ಧ್ವ॒ರ್ಯು -ನ್ನ  ಗೋರ್ಮ॑ಹಿ॒ಮಾನ॒ಮವ॑
ತಿರತ್ಯ॒ಜಯಾ᳚  ಕ್ರೀಣಾತಿ॒  ಸತ॑ಪಸಮೇ॒ವೈನ॑ -
ಙ್ಕ್ರೀಣಾತಿ॒  ಹಿರ॑ಣ್ಯೇನ  ಕ್ರೀಣಾತಿ॒  ಸಶು॑ಕ್ರಮೇ॒ವೈ -
[ಸಶು॑ಕ್ರಮೇ॒ವ , ಏ॒ನ॒ -ಙ್ಕ್ರೀ॒ಣಾ॒ತಿ॒  ಧೇ॒ನ್ವಾ
ಕ್ರೀ॑ಣಾತಿ॒ ] 66

-ನ॑ -ಙ್ಕ್ರೀಣಾತಿ  ಧೇ॒ನ್ವಾ  ಕ್ರೀ॑ಣಾತಿ॒
ಸಾಶಿ॑ರಮೇ॒ವೈನ॑ -ಙ್ಕ್ರೀಣಾತ್ಯೃಷ॒ಭೇಣ॑  ಕ್ರೀಣಾತಿ॒
ಸೇನ್ದ್ರ॑ಮೇ॒ವೈನ॑ -ಙ್ಕ್ರೀಣಾತ್ಯನ॒ಡುಹಾ᳚  ಕ್ರೀಣಾತಿ॒
ವಹ್ನಿ॒ರ್ವಾ  ಅ॑ನ॒ಡ್ವಾನ್ . ವಹ್ನಿ॑ನೈ॒ವ  ವಹ್ನಿ॑
ಯ॒ಜ್ಞಸ್ಯ॑  ಕ್ರೀಣಾತಿ  ಮಿಥು॒ನಾಭ್ಯಾ᳚ -ಙ್ಕ್ರೀಣಾತಿ
ಮಿಥು॒ನಸ್ಯಾವ॑ -ರುದ್ಧ್ಯೈ॒  ವಾಸ॑ಸಾ  ಕ್ರೀಣಾತಿ
ಸರ್ವದೇವ॒ತ್ಯಂ॑ -ವೈಁ  ವಾ॒ಸ -ಸ್ಸರ್ವಾ᳚ಭ್ಯ  ಏ॒ವೈನ॑ -
ನ್ದೇ॒ವತಾ᳚ಭ್ಯಃ  ಕ್ರೀಣಾತಿ॒  ದಶ॒  ಸ -ಮ್ಪ॑ದ್ಯನ್ತೇ॒
ದಶಾ᳚ಖ್ಷರಾ  ವಿ॒ರಾಡನ್ನಂ॑ -ವಿಁ॒ರಾ -
ಡ್ವಿ॒ರಾಜೈ॒ವಾನ್ನಾದ್ಯ॒ಮವ॑  ರುನ್ಧೇ॒  [ರುನ್ಧೇ , ತಪ॑ಸ -
ಸ್ತ॒ನೂರ॑ಸಿ ] 67

ತಪ॑ಸ -ಸ್ತ॒ನೂರ॑ಸಿ  ಪ್ರ॒ಜಾಪ॑ತೇ॒ -ರ್ವರ್ಣ॒  ಇತ್ಯಾ॑ಹ
ಪ॒ಶುಭ್ಯ॑  ಏ॒ವ  ತದ॑ದ್ಧ್ವ॒ -ರ್ಯುರ್ನಿ  ಹ್ನು॑ತ  ಆ॒ತ್ಮನೋ
-ಽನಾ᳚ವ್ರಸ್ಕಾಯ॒  ಗಚ್ಛ॑ತಿ॒  ಶ್ರಿಯ॒ -ಮ್ಪ್ರ
ಪ॒ಶೂನಾ᳚ಪ್ನೋತಿ॒  ಯ  ಏ॒ವಂ -ವೇಁದ॑  ಶು॒ಕ್ರ -ನ್ತೇ॑
ಶು॒ಕ್ರೇಣ॑  ಕ್ರೀಣಾ॒ಮೀತ್ಯಾ॑ಹ  ಯಥಾ  ಯ॒ಜುರೇ॒ವೈತ -
ದ್ದೇ॒ವಾ  ವೈ  ಯೇನ॒  ಹಿರ॑ಣ್ಯೇನ॒  ಸೋಮ॒ಮಕ್ರೀ॑ಣ॒ -
ನ್ತದ॑ಭೀ॒ಷಹಾ॒  ಪುನ॒ರಾ -ಽದ॑ದತ॒  ಕೋ  ಹಿ  ತೇಜ॑ಸಾ
ವಿಕ್ರೇ॒ಷ್ಯತ॒  ಇತಿ॒  ಯೇನ॒  ಹಿರ॑ಣ್ಯೇನ॒  [ಹಿರ॑ಣ್ಯೇನ ,
ಸೋಮ॑ -] 68

ಸೋಮ॑ -ಙ್ಕ್ರೀಣೀ॒ಯಾ -ತ್ತದ॑ಭೀ॒ಷಹಾ॒  ಪುನ॒ರಾ  ದ॑ದೀತ॒
ತೇಜ॑  ಏ॒ವಾ -ಽಽತ್ಮ -ನ್ಧ॑ತ್ತೇ॒ -ಽಸ್ಮೇ  ಜ್ಯೋತಿ॑ -
ಸ್ಸೋಮವಿಕ್ರ॒ಯಿಣಿ॒  ತಮ॒  ಇತ್ಯಾ॑ಹ॒  ಜ್ಯೋತಿ॑ರೇ॒ವ



ಯಜ॑ಮಾನೇ  ದಧಾತಿ॒  ತಮ॑ಸಾ  ಸೋಮವಿಕ್ರ॒ಯಿಣ॑ಮರ್ಪಯತಿ॒
ಯದನು॑ಪಗ್ರಥ್ಯ  ಹ॒ನ್ಯಾ -ದ್ದ॑ನ್ದ॒ಶೂಕಾ॒ಸ್ತಾಗ್ಂ
ಸಮಾಗ್ಂ॑  ಸ॒ರ್ಪಾ -ಸ್ಸ್ಯು॑ರಿ॒ದಮ॒ಹಗ್ಂ  ಸ॒ರ್ಪಾಣಾ᳚ -
ನ್ದನ್ದ॒ಶೂಕಾ॑ನಾ -ಙ್ಗ್ರೀ॒ವಾ  ಉಪ॑
ಗ್ರಥ್ನಾ॒ಮೀತ್ಯಾ॒ಹಾ -ದ॑ನ್ದಶೂಕಾ॒ಸ್ತಾಗ್ಂ  ಸಮಾಗ್ಂ॑
ಸ॒ರ್ಪಾ  ಭ॑ವನ್ತಿ॒  ತಮ॑ಸಾ  ಸೋಮವಿಕ್ರ॒ಯಿಣಂ॑ -
ವಿಁದ್ಧ್ಯತಿ॒  ಸ್ವಾನ॒  [ಸ್ವಾನ॑ , ಭ್ರಾಜೇತ್ಯಾ॑ಹೈ॒ತೇ ] 69

ಭ್ರಾಜೇತ್ಯಾ॑ಹೈ॒ತೇ  ವಾ  ಅ॒ಮುಷ್ಮಿ॑ -ಲ್ಲೋಁ॒ಕೇ
ಸೋಮ॑ಮರಖ್ಷ॒ -ನ್ತೇಭ್ಯೋ -ಽಧಿ॒  ಸೋಮ॒ಮಾ -ಽಹ॑ರ॒ನ್॒ .
ಯದೇ॒ತೇಭ್ಯ॑ -ಸ್ಸೋಮ॒ಕ್ರಯ॑ಣಾ॒ -
ನ್ನಾನು॑ದಿ॒ಶೇದಕ್ರೀ॑ತೋ -ಽಸ್ಯ॒  ಸೋಮ॑ -
ಸ್ಸ್ಯಾ॒ನ್ನಾಸ್ಯೈ॒ತೇ॑  ಽಮುಷ್ಮಿ॑ -ಲ್ಲೋಁ॒ಕೇ
ಸೋಮಗ್ಂ॑  ರಖ್ಷೇಯು॒ರ್ಯದೇ॒ತೇಭ್ಯ॑ -
ಸ್ಸೋಮ॒ಕ್ರಯ॑ಣಾನನುದಿ॒ಶತಿ॑  ಕ್ರೀ॒ತೋ᳚ -ಽಸ್ಯ॒  ಸೋಮೋ॑
ಭವತ್ಯೇ॒ತೇ᳚ -ಽಸ್ಯಾ॒ಮುಷ್ಮಿ॑ -ಲ್ಲೋಁ॒ಕೇ  ಸೋಮಗ್ಂ॑
ರಖ್ಷನ್ತಿ  ॥  70 ॥
(ಸಶು॑ಕ್ರಮೇ॒ವ  – ರು॑ನ್ಧ॒  – ಇತಿ॒  ಯೇನ॒  ಹಿರ॑ಣ್ಯೇನ॒
– ಸ್ವಾನ॒  – ಚತು॑ಶ್ಚತ್ವಾರಿಗ್ಂಶಚ್ಚ ) (ಅ . 10)

ವಾ॒ರು॒ಣೋ  ವೈ  ಕ್ರೀ॒ತ -ಸ್ಸೋಮ॒  ಉಪ॑ನದ್ಧೋ  ಮಿ॒ತ್ರೋ  ನ॒
ಏಹಿ॒  ಸುಮಿ॑ತ್ರಧಾ॒  ಇತ್ಯಾ॑ಹ॒  ಶಾನ್ತ್ಯಾ॒
ಇನ್ದ್ರ॑ಸ್ಯೋ॒ರುಮಾ  ವಿ॑ಶ॒  ದಖ್ಷಿ॑ಣ॒ಮಿತ್ಯಾ॑ಹ
ದೇ॒ವಾ  ವೈ  ಯಗ್ಂ  ಸೋಮ॒ಮಕ್ರೀ॑ಣ -ನ್ತಮಿನ್ದ್ರ॑ಸ್ಯೋ॒ರೌ
ದಖ್ಷಿ॑ಣ॒  ಆ  ಽಸಾ॑ದಯನ್ನೇ॒ಷ  ಖಲು॒  ವಾ  ಏ॒ತರ್ ಹೀನ್ದ್ರೋ॒
ಯೋ  ಯಜ॑ತೇ॒  ತಸ್ಮಾ॑ದೇ॒ವಮಾ॒ಹೋದಾಯು॑ಷಾ
ಸ್ವಾ॒ಯುಷೇತ್ಯಾ॑ಹ  ದೇ॒ವತಾ॑  ಏ॒ವಾ -ನ್ವಾ॒ರಭ್ಯೋ - [ಏ॒ವಾ -
ನ್ವಾ॒ರಭ್ಯೋತ್ , ತಿ॒ಷ್ಠ॒ತ್ಯು॒ -ರ್ವ॑ನ್ತರಿ॑ಖ್ಷ॒ -] 71

-ತ್ತಿ॑ಷ್ಠತ್ಯು॒ -ರ್ವ॑ನ್ತರಿ॑ಖ್ಷ॒ -
ಮನ್ವಿ॒ಹೀತ್ಯಾ॑ಹಾ -ನ್ತರಿಖ್ಷದೇವ॒ತ್ಯೋ᳚ (1॒ )
ಹ್ಯೇ॑ತರ್ ಹಿ॒  ಸೋಮೋ -ಽದಿ॑ತ್ಯಾ॒ -ಸ್ಸದೋ॒ -
ಽಸ್ಯದಿ॑ತ್ಯಾ॒ -ಸ್ಸದ॒  ಆ  ಸೀ॒ದೇತ್ಯಾ॑ಹ
ಯಥಾಯ॒ಜುರೇ॒ವೈತ -ದ್ವಿ  ವಾ  ಏ॑ನಮೇ॒ತದ॑ರ್ಧಯತಿ॒  ಯ -
ದ್ವಾ॑ರು॒ಣಗ್ಂ  ಸನ್ತ॑ -ಮ್ಮೈ॒ತ್ರ -ಙ್ಕ॒ರೋತಿ॑
ವಾರು॒ಣ್ಯರ್ಚಾ -ಽಽ  ಸಾ॑ದಯತಿ॒  ಸ್ವಯೈ॒ವೈನ॑ -
ನ್ದೇ॒ವತ॑ಯಾ॒  ಸಮ॑ರ್ಧಯತಿ॒  ವಾಸ॑ಸಾ  ಪ॒ರ್ಯಾನ॑ಹ್ಯತಿ
ಸರ್ವದೇವ॒ತ್ಯಂ॑ -ವೈಁ  ವಾಸ॒ -ಸ್ಸರ್ವಾ॑ಭಿರೇ॒ವೈ - [ವಾಸ॒ -
ಸ್ಸರ್ವಾ॑ಭಿರೇ॒ವ , ಏ॒ನ॒ -ನ್ದೇ॒ವತಾ॑ಭಿ॒ -] 72



-ನ॑ -ನ್ದೇ॒ವತಾ॑ಭಿ॒ -ಸ್ಸಮ॑ರ್ಧಯ॒ತ್ಯಥೋ॒
ರಖ್ಷ॑ಸಾ॒ಮಪ॑ಹತ್ಯೈ॒  ವನೇ॑ಷು॒  ವ್ಯ॑ನ್ತರಿ॑ಖ್ಷ -
ನ್ತತಾ॒ನೇತ್ಯಾ॑ಹ॒  ವನೇ॑ಷು॒  ಹಿ  ವ್ಯ॑ನ್ತರಿ॑ಖ್ಷ -
ನ್ತ॒ತಾನ॒  ವಾಜ॒ಮರ್ವ॒ಥ್ಸ್ವಿತ್ಯಾ॑ಹ॒  ವಾಜ॒ಗ್ಗ್॒
ಹ್ಯರ್ವ॑ಥ್ಸು॒  ಪಯೋ॑  ಅಘ್ನಿ॒ಯಾಸ್ವಿತ್ಯಾ॑ಹ॒  ಪಯೋ॒
ಹ್ಯ॑ಘ್ನಿ॒ಯಾಸು॑  ಹೃ॒ಥ್ಸು  ಕ್ರತು॒ಮಿತ್ಯಾ॑ಹ
ಹೃ॒ಥ್ಸು  ಹಿ  ಕ್ರತುಂ॒ -ವಁರು॑ಣೋ
ವಿ॒ಖ್ಷ್ವ॑ಗ್ನಿಮಿತ್ಯಾ॑ಹ॒  ವರು॑ಣೋ॒  ಹಿ
ವಿ॒ಖ್ಷ್ವ॑ಗ್ನಿ -ನ್ದಿ॒ವಿ  ಸೂರ್ಯ॒ - [ಸೂರ್ಯ᳚ಮ್ ,
ಇತ್ಯಾ॑ಹ  ದಿ॒ವಿ  ಹಿ ] 73

-ಮಿತ್ಯಾ॑ಹ  ದಿ॒ವಿ  ಹಿ  ಸೂರ್ಯ॒ಗ್ಂ॒
ಸೋಮ॒ಮದ್ರಾ॒ವಿತ್ಯಾ॑ಹ॒  ಗ್ರಾವಾ॑ಣೋ॒  ವಾ
ಅದ್ರ॑ಯ॒ಸ್ತೇಷು॒  ವಾ  ಏ॒ಷ  ಸೋಮ॑ -ನ್ದಧಾತಿ॒  ಯೋ  ಯಜ॑ತೇ॒
ತಸ್ಮಾ॑ದೇ॒ವಮಾ॒ಹೋದು॒  ತ್ಯ -ಞ್ಜಾ॒ತವೇ॑ದಸ॒ಮಿತಿ॑
ಸೌ॒ರ್ಯರ್ಚಾ  ಕೃ॑ಷ್ಣಾಜಿ॒ನ -ಮ್ಪ್ರ॒ತ್ಯಾನ॑ಹ್ಯತಿ॒
ರಖ್ಷ॑ಸಾ॒ಮಪ॑ಹತ್ಯಾ॒  ಉಸ್ರಾ॒ವೇತ॑ -ನ್ಧೂರ್ 
ಷಾಹಾ॒ವಿತ್ಯಾ॑ಹ  ಯಥಾಯ॒ಜುರೇ॒ವೈತ -ತ್ಪ್ರ  ಚ್ಯ॑ವಸ್ವ
ಭುವಸ್ಪತ॒  ಇತ್ಯಾ॑ಹ  ಭೂ॒ತಾನಾ॒ಗ್॒  ಹ್ಯೇ॑  [
ಭೂ॒ತಾನಾ॒ಗ್ಂ॒  ಹಿ , ಏ॒ಷ  ಪತಿ॒ -ರ್ವಿಶ್ವಾ᳚ನ್ಯ॒ಭಿ ] 74

-ಷ  ಪತಿ॒ -ರ್ವಿಶ್ವಾ᳚ನ್ಯ॒ಭಿ  ಧಾಮಾ॒ನೀತ್ಯಾ॑ಹ॒
ವಿಶ್ವಾ॑ನಿ॒  ಹ್ಯೇ᳚ (1॒ ) ಷೋ॑ -ಽಭಿ  ಧಾಮಾ॑ನಿ
ಪ್ರ॒ಚ್ಯವ॑ತೇ॒  ಮಾ  ತ್ವಾ॑  ಪರಿಪ॒ರೀ  ವಿ॑ದ॒ದಿತ್ಯಾ॑ಹ॒
ಯದೇ॒ವಾದ -ಸ್ಸೋಮ॑ಮಾಹ್ರಿ॒ಯಮಾ॑ಣ -ಙ್ಗನ್ಧ॒ರ್ವೋ
ವಿ॒ಶ್ವಾವ॑ಸುಃ  ಪ॒ರ್ಯಮು॑ಷ್ಣಾ॒ -ತ್ತಸ್ಮಾ॑ -
ದೇ॒ವಮಾ॒ಹಾಪ॑ರಿಮೋಷಾಯ॒  ಯಜ॑ಮಾನಸ್ಯ
ಸ್ವ॒ಸ್ತ್ಯಯ॑ನ್ಯ॒ಸೀತ್ಯಾ॑ಹ॒  ಯಜ॑ಮಾನಸ್ಯೈ॒ವೈಷ
ಯ॒ಜ್ಞಸ್ಯಾ᳚ನ್ವಾರ॒ಭೋಂ  ಽನ॑ವಚ್ಛಿತ್ತ್ಯೈ॒  ವರು॑ಣೋ॒
ವಾ  ಏ॒ಷ  ಯಜ॑ಮಾನಮ॒ಭ್ಯೈತಿ॒  ಯ - [ಯತ್ , ಕ್ರೀ॒ತ -ಸ್ಸೋಮ॒
ಉಪ॑ನದ್ಧೋ॒  ನಮೋ॑ ] 75

-ತ್ಕ್ರೀ॒ತ -ಸ್ಸೋಮ॒  ಉಪ॑ನದ್ಧೋ॒  ನಮೋ॑  ಮಿ॒ತ್ರಸ್ಯ॒
ವರು॑ಣಸ್ಯ॒  ಚಖ್ಷ॑ಸ॒  ಇತ್ಯಾ॑ಹ॒  ಶಾನ್ತ್ಯಾ॒  ಆ  ಸೋಮಂ॒ -
ವಁಹ॑ನ್ತ್ಯ॒ಗ್ನಿನಾ॒  ಪ್ರತಿ॑  ತಿಷ್ಠತೇ॒  ತೌ  ಸ॒ಭಂ 
ವಁ॑ನ್ತೌ॒  ಯಜ॑ಮಾನಮ॒ಭಿ  ಸ -ಮ್ಭ॑ವತಃ  ಪು॒ರಾ  ಖಲು॒  ವಾವೈಷ
ಮೇಧಾ॑ಯಾ॒ -ಽಽತ್ಮಾನ॑ಮಾ॒ರಭ್ಯ॑  ಚರತಿ॒  ಯೋ  ದೀ᳚ಖ್ಷಿ॒ತೋ
ಯದ॑ಗ್ನೀಷೋ॒ಮೀಯ॑ -ಮ್ಪ॒ಶುಮಾ॒ಲಭ॑ತ  ಆತ್ಮನಿ॒ಷ್ಕ್ರಯ॑ಣ
ಏ॒ವಾಸ್ಯ॒  ಸ  ತಸ್ಮಾ॒ -ತ್ತಸ್ಯ॒  ನಾ -ಽಽಶ್ಯ॑ -
ಮ್ಪುರುಷನಿ॒ಷ್ಕ್ರಯ॑ಣ  ಇವ॒  ಹ್ಯಥೋ॒  ಖಲ್ವಾ॑ಹು
ರ॒ಗ್ನೀಷೋಮಾ᳚ಭ್ಯಾಂ॒ -ವಾಁ  ಇನ್ದ್ರೋ॑



ವೃ॒ತ್ರಮ॑ಹ॒ನ್ನಿತಿ॒  ಯದ॑ಗ್ನೀಷೋ॒ಮೀಯ॑ -
ಮ್ಪ॒ಶುಮಾ॒ಲಭ॑ತ॒  ವಾರ್ತ್ರ॑ಘ್ನ  ಏ॒ವಾಸ್ಯ॒  ಸ  ತಸ್ಮಾ᳚ -
ದ್ವಾ॒ಶ್ಯಂ॑ -ವಾಁರು॒ಣ್ಯರ್ಚಾ  ಪರಿ॑  ಚರತಿ॒
ಸ್ವಯೈ॒ವೈನ॑ -ನ್ದೇ॒ವತ॑ಯಾ॒  ಪರಿ॑  ಚರತಿ  ॥  76 ॥
(ಅ॒ನ್ವಾ॒ರಭ್ಯೋಥ್  – ಸರ್ವಾ॑ಭಿರೇ॒ವ  – ಸೂರ್ಯಂ॑  –
ಭೂ॒ತಾನಾ॒ಗ್॒  ಹ್ಯೇ॑  – ತಿ॒  ಯ  – ದಾ॑ಹುಃ  –
ಸ॒ಪ್ತವಿಗ್ಂ॑ಶತಿಶ್ಚ ) (ಅ . 11)

(ಪ್ರಾ॒ಚೀನ॑ವಗ್ಂಶಂ॒  -ಯಾಁವ॑ನ್ತ  – ಋಖ್ಸಾ॒ಮೇ  – ವಾಗ್ವೈ
ದೇ॒ವೇಭ್ಯೋ॑  – ದೇ॒ವಾ  ವೈ  ದೇ॑ವ॒ಯಜ॑ನಂ  – ಕ॒ದ್ರೂಶ್ಚ॒  –
ತದ್ಧಿರ॑ಣ್ಯ॒ಗ್ಂ॒  – ಷಟ್  ಪ॒ದಾನಿ॑  – ಬ್ರಹ್ಮವಾ॒ದಿನೋ॑
ವಿ॒ಚಿತ್ಯೋ॒  – ಯ -ತ್ಕ॒ಲಯಾ॑  ತೇ  – ವಾರು॒ಣೋ  ವೈ  ಕ್ರೀ॒ತ -
ಸ್ಸೋಮ॒  – ಏಕಾ॑ದಶ )

(ಪ್ರಾ॒ಚೀನ॑ವಗ್ಂಶ॒ಗ್ಗ್॒  – ಸ್ವಾಹೇತ್ಯಾ॑ಹ॒  – ಯೇ᳚ -
ಽನ್ತ -ಶ್ಶ॒ರಾ  – ಹ್ಯೇ॑ಷ  ಸಂ  – ತಪ॑ಸಾ  ಚ॒  – ಯತ್ಕ॑ರ್ಣಗೃಹೀ॒
– ತೇತಿ॑  ಲೋಮ॒ತೋ  – ವಾ॑ರು॒ಣಃ  – ಷಟ್ -ಥ್ಸ॑ಪ್ತತಿಃ  )

(ಪ್ರಾ॒ಚೀನ॑ವಗ್ಂ  ಶ॒ , ಮ್ಪರಿ॑  ಚರತಿ )

॥  ಹರಿಃ॑  ಓಮ್  ॥

॥  ಕೃಷ್ಣ  ಯಜುರ್ವೇದೀಯ  ತೈತ್ತಿರೀಯ  ಸಂಹಿತಾಯಾಂ
ಷಷ್ಠಕಾಣ್ಡೇ  ಪ್ರಥಮಃ  ಪ್ರಶ್ನ -ಸ್ಸಮಾಪ್ತಃ  ॥

